
  መበል 33 ዓመት ቁ.96                             ሓሙስ 21 ታሕሳስ 2023 		                 ገጻት 8 ዋጋ 2.00 ናቕፋ

ማሕበራዊ ኣገልግሎት ኣብ ማሕበራዊ ኣገልግሎት ኣብ 
ንኡስ ዞባ ደቀምሓረንኡስ ዞባ ደቀምሓረ

“እታ ስእሊ”“እታ ስእሊ” ካብ ሓታቲ - ተግባሪ ፡ካብ ካብ ሓታቲ - ተግባሪ ፡ካብ 
ተጸባዩ . . .ተጸባዩ . . .

ሻምፕዮን ኵዕሶ እግሪ ቀጺሉሻምፕዮን ኵዕሶ እግሪ ቀጺሉ

መንደፈራ - ሚኒስትሪ መሬት፡ ማይን ኣከባብን፡ ብከላን 
ብርሰትን ንምግታእ ዓውደ-ዘተ ኣቃኒዑ

ሚኒስትሪ መሬት፡ ማይን ኣከባብን፡ 
ኩሉ ዓይነታት ብከላን ብርሰት ባህሪያዊ 
ጸጋታትን ንምግታእ ዝሕግዝ ዓውደ-
ዘተ፡ ብ18ን 19ን ታሕሳስ ኣብ ከተማ 
መንደፈራ ኣቃኒዑ። 
ኣብ’ቲ ኣጋጣሚ፡ ኩነታት ኣከባቢ ኣብ 

ኤርትራ ብሓፈሻ ኣብ ዞባ ደቡብ ድማ 
ብፍላይ፣ ኣዋጅ መርሓ ምክልኻል፡ 
ምሕደራን ፍወሳን ኣከባቢ፣ ዳህሳስ ጽልዋ 
ኣከባቢ ምስ ልምዓታዊ ፕሮጀክትታት፣ 
መምርሒታት ምሕደራ ጓሓፍ፣ መምርሒ 
ምስረታን ምሕደራን ሕዛእቲ፣ ኣዋጅ 
መሬትን ሕጋዊ ምልክታን፣ ተመኩሮ 
ምሕደራ መሬት ኣብ ዞባ ደቡብ፣ 
ሕግን ሕጋጋትን ኣዋጅ ማይ፣ ህልው 
ኩነተ ምሕደራ ማይ ኣብ ዞባ ደቡብ፣ 
ከምኡ’ውን ኣገዳስነት ካዳስተራዊ ምዝገባን 
መምርሒታትን ኣብ ዝብሉ ዛዕባታት 
ሰፊሕ መግለጺ ቀሪቡ። 
ኣብ ሃገርና ዝተጋነነ ብከላ’ኳ እንተዘየሎ፡ 

እናወሰኸ ይኸይድ ብምህላዉ ስግኣት 
ስለዝዀነ፡ ነፍሲ-ወከፍ ዜጋ ኣከባቢ ካብ 

ብከላን ብርሰትን ንምክልኻል እጃሙ 
ከበርክት ዜግነታዊ ግቡእን ሓላፍነትን 
ምዃኑ ክግለጽ ከሎ፣ ብውልቀ-ሰብን 
ጉጅለን ኣብ ባህርያዊ ሃብቲ ዝካየድ 
ሓልዮት ዝጎደሎ ኣጠቓቕማ ኣብ መጻኢ 
ንኹሉ ዝጸሉ ስለዝዀነ ብንቕሓትን ሕግን 
ክምከት ከምዝግባእ፣ ውሕሉል ኣጠቓቕማ 
መሬት ምዝውታር ከኣ ካልኣይ ዘይብሉ 
ምርጫ ከምዝዀነ በሪሁ። 
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን ኣብ ዘስመዖ ቃል፡ ምምሕዳር 
ዞባ ደቡብ ኣብ ኣከባቢ፡ መሬት፡ ማይን 
ካዳስተርን ንዘሰላስሎ ንጥፈታት ብዝርዝር 
ድሕሪ ምብራህ፡ እቲ ዓውደ-ዘተ ናይ 
ሓባር መረዳእታ ንምፍጣር ከምዝሕግዝ 
ኣገንዚቡ።
ተሳተፍቲ ብወገኖም፡ ዕቃበ ኣከባቢ 

ኣብ ስርዓተ ትምህርቲ ዝኣትወሉ መገዲ 
ክፍጠር፣ ፌስታል ናብ ሃገር ዝኣትወሉ ዘሎ 
መገዲ ተጸኒዑ ዝግታኣሉ መገዲ ክናደን 
ትካላት ሕጋዊ ስጉምቲ ክውሰደለንን፣ ብከላ 
ድምጺ ዘኸትሎ ሳዕቤናት ቀሊል ስለዘይኮነ፡ 

ትካላትን ናይ እምነት ቦታታትን ዝጥቀማሉ 
መጉልሒ ድምጺ ገደብ ክግበረሉ፣ ክረምቲ 
መጸ ተባሕጒጉ ዝኸይድ ዘሎ ፍርያም 
መሬት ንምዕቃብ ብዝለዓለ ክስራሕ፣ ተራ 
ውልቃውያን ገረብቲ ንምትብባዕ መሰል 
ተጠቃምነት ክረጋገጸሎም፣ ከምኡ’ውን 
ዝዕደል መሬት ንጥንታዊ ቅርስታት 
ዝትንክፍ ከይከውን ጥንቃቐ ክግበር 
ዝብልን ካልእን ርእይቶታን ለበዋታትን 
ኣቕሪቦም።
ሚኒስተር መሬት፡ ማይን ኣከባብን ኣቶ 

ተስፋይ ገብረስላሴ ኣብ ዝሃቦ መዛዘሚ 
ቃል፡  ዕላማ ናይ’ቲ ዓውደ-ዘተ፡ ተፈጥሮ 
ዝዓደለና ጸጋታት ብዘየጣዕስ መንገዲ 
ብዘላቕነት ብኸመይ ክንጥቀመሉ 
ከምእንኽእል ንምዝታይ፣ ኣብ ምሕደርኡ 
ዘለዉ ድኻማት ብምልላይ ክስትብሃለሎም 
ብዛዕባ ዘለዎም ጉዳያት ንምልዛብ፣ 
ከምኡ’ውን ሓያላት ጎድንታት ንምዕቃብ 
ምንባሩ ብምግላጽ፡ ኣብ ጽፍሒ ሓላፍነት 
ዘሎ ሰብ ብዝተመዘዞ ሓላፍነት እጃሙ 
ከበርክት ጸዊዑ።

ፕረዚደንት ኢሳይያስ፡ ናብ ኣሚር ኩዌት 
ናይ ዮሃና መልእኽቲ ሰዲዱ

ፕረዚደንት ኢሳይያስ 
ኣፈወርቂ፡ ናብ ኣሚር 
ሃገረ ኩዌት ሼኽ ምሽዓል 
ኣልኣሕመድ ኣልጃብር 
ኣልሳባሕ፡ ናይ ዮሃና 
መልእኽቲ ሰዲዱ።
ፕረዚደንት ኢሳይያስ 
ብስሙን ብስም 
መንግስትን ህዝብን 
ኤርትራ ኣብ ዝሰደዶ 
መልእኽቲ፡ ሼኽ 
ምሽዓል ኣሚር ሃገረ 
ኩዌት ብምዃኑ ዮሃናኡ 
ብምግላጽ፡ ኣብ ስርሑ 
ዓወትን ኣሳልጦን፡ ንሓው 
ህዝቢ ኩዌት ድማ ራህዋን 
ብልጽግናን ተመንዩ።

ኣብ መወዳእታ ፕረዚደንት ኢሳይያስ፡ ዕምቈት ሕውነታዊ ዝምድና 
ህዝብታትን ሃገራትን ኤርትራን ኩዌትን ብምጥቃስ፡ ኣብ መጻኢ ብዝበለጸ 
ከምዝምዕብልን ከምዝድልድልን ዘለዎ ጽኑዕ እምነት ገሊጹ።
ኣሚር ሃገረ ኩዌት ዝነበረ ሼኽ ነዋፍ ኣልኣሕመድ ኣልጃብር ኣልሳባሕ፡ 
ብ16 ታሕሳስ ኣብ መበል 86 ዓመት ዕድመኡ ከምዝዓረፈ ይዝከር።
ፕረዚደንት ኢሳይያስ፡ ብምኽንያት ዕረፍቲ ሼኽ ነዋፍ ኣልኣሕመድ 
ኣልጃብር ኣልሳባሕ’ውን ናይ ሓዘን መልእኽቲ ሰዲዱ ነይሩ እዩ።

ኣብ ንኡስ ዞባ ሰረጀቓ፡ ሚኒስትሪ ሕርሻ 
ዝወደቦ - ኣብ ሜላታት ምስሳን ምህርትን 
ምርግጋጽ ውሕስነት መግቢን ዘተኰረ 
ስልጠና፡ ን25 ሓረስቶት ተዋሂቡ።
ነቲ ንልዕሊ ሰለስተ ኣዋርሕ ዝቐጸለን 

ብግብሪ ዝተሰነየን ስልጠና ኣመልኪቱ፡ 
ሓላፊ ሕርሻ ኣብ’ቲ ንኡስ ዞባ ኣቶ 
ኣብርሃም ብርሃነ፡ ረብሓታት ምዝራእ 
ስርናይ ብመስመር፣ ምምስራሕ 
ምጥቃምን ባህርያዊ ድኹዒን ጸረ-ባልዕን፣ 
ከምኡ’ውን ምስራሕ ጋብላዊ ቆፎ 
ከምዘጠቓልል ሓቢሩ። 
ክኢላ ልምዓት ብቚሊ ኣቶ ዑቕባይ 

ሰመረ ድማ፡ እቲ ስልጠና ብመስመርን 
ብሻሕን ኣብ ምዝራእ ዘሎ ፍልልይ ብግብሪ 
ንምርኣይን ተመኲሮ ንምልውዋጥን 

ሓጋዚ ከምዝነበረ ብምጥቃስ፡ ኣብ 
ዘካይድዎ ሕርሻዊ ንጥፈታት ዓይነታዊ 
ለውጢ ከምዘምጽኣሎም ኣብሪሁ።
ሰልጠንቲ ብወገኖም፡ ብመስመር 

ምዝራእ ኣብ ምውጋድ ብኽነትን 
ምኽዕባት እቶትን ብልጫ ከምዘለዎን 
ኣርባሒ ምዃኑን ክግንዘቡ ከምዝኸኣሉ 
ብምሕባር፡ ብዕቱብ ክሰርሑሉ ዘለዎም 
ድልውነት ኣረጋጊጾም።
 ሓላፊ ክፍሊ ሕርሻን መሬትን ዞባ 

ማእከል ኣቶ ኣስራት ሃይለ፡ ሰልጠንቲ 
ኣብነታውያን ብምዃን ዕዉታት ክዀኑ 
ብምዝኽኻር፡ ንዝተዋህቦም ስልጠና 
ኣብ ምትግባር ክመኻኸሩን ተመኩሮ 
ክለዋወጡን ተማሕጺኑ።

ን/ዞባ ሰረጀቓ - ሚኒስትሪ ሕርሻ ዝወደቦ ስልጠና ንሓረስቶት ተዋሂቡ

ፎርቶ ሳዋ - ንስድራ ስዉኣት ገንዘባዊ ሓገዝ ተገይሩ
ኣብ ንኡስ ዞባ ፎርቶ-ሳዋ ዝርከቡ 
ሰራሕተኛታት መንግስትን ሰብ ጸጋን 
ብሓባር ብዝወሰድዎ ተበግሶ፡ ኣብ 
ከባቢኦም ንዝርከቡ ስድራ ስዉኣትን 
ኣላዪ ዘይብሎም ቈልዑን ገንዘባዊ 
ኣበርክቶ ገይሮም።
ብመሰረት ካብ ምምሕዳር’ቲ ንኡስ 

ዞባ ዝተረኽበ ሓበሬታ፡ ሰራሕተኛታት 
መንግስቲ ካብ ወርሓዊ ደሞዞም 
ዘዋጽእዎ 39 ሽሕ ናቕፋ፣ ከምኡ’ውን 
ሰብ ጸጋ ካብ ኣታዊታቶም ዘዋጽእዎ 
21 ሽሕ ናቕፋ፡ ብጠቕላላ ን20 
ስድራ ስዉኣትን ኣላዪ ዘይብሎም 
ቈልዑን ተመቓሪሑ።



ሓዳስ   ኤርትራ

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

መበል 33 ዓመት ቁ.96 21 ታሕሳስ 2023 - ገጽ 2

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ማሕበራዊ ኣገልግሎት ኣብ ንኡስ ዞባ ደቀምሓረ
  ኣብ ዝሓለፈ ግዜ፡ ኣብ ዓምዲ ልምዓት፡ 

ንሌላን ዝርግሐ ማሕበራዊ ኣገልግሎታትን 
ከምኡ’ውን ኵነታት ሕርሻ ንኡሳን ዞባታት 
ሰንዓፈን ሰገነይቲን ዝምልከት ጽሑፋት 
ቀሪቡ ምንባሩ ይዝከር። ንሎም ድማ፡ ንንኡስ 
ዞባ ደቀምሓረ ዝድህስስ ምስ ኣመሓዳሪ 
ናይ’ቲ ንኡስ ዞባ ኣቶ የማነ ኣበራ ዝገበርናዮ 
ቃል-መጠየቕ እዩ ክኸውን፣ ብኸም’ዚ 
ዝስዕብ ጸሚቚና ናባኹም ነብሎ - ሰናይ 
ንባብ! 

 ኣብ ሰሜናዊ ጫፍ ዞባ ደቡብ እትርከብ 
ንኡስ ዞባ ደቀምሓረ፡ ብሰሜን ምስ ዞባ 
ማእከል - ንኡስ ዞባ ጋላ-ነፍሒ፡ ብሰሜናዊ 
ምዕራብ ምስ ንኡስ ዞባ ድባርዋ፡ ብምዕራብ 
ምስ ንኡስ ዞባ መንደፈራ፡ ብደቡብ ምስ 
ንኡስ ዞባ ማይ ዓይኒ፡ ብደቡባዊ ምብራቕ 
ምስ ንኡስ ዞባ ሰገነይቲ፡ ብምብራቕ ድማ 
ምስ ዞባ ሰሜናዊ ቀይሕ ባሕሪ - ንኡስ ዞባ 
ጊንዳዕ እትዳወብ ኰይና፡ ሓንቲ ካብ 12 
ንኡሳን ዞባታት ዞባ ደቡብ እያ። 
  ሰለስተ ብሄራት ማለት ትግርኛ፡ ትግረን 

ሳሆን ብሓባር፡ ብስኒትን ፍቕሪን ዝነብርዋ 
ንኡስ ዞባ ደቀምሓረ፡ ኣብ 18 ምምሕዳር 
ከባቢታት ተጠርኒፉ፡ ዝዓበየ ክፋሉ ኣብ 
ሕርሻ፡ ዝተረፈ ድማ ኣብ ንግዲን ሽቕለትን 
ተዋፊሩ ህይወቱ ዝመርሕ ኣስታት 17 
ሽሕ ብስድራ፡ ኣስታት 71 ሽሕ ህዝቢ ድማ 
ብንጽል ይነብር።     
   ጂኦግራፍያዊ ኣቀማምጣ መሬት ንኡስ 

ዞባ ደቀምሓረ፡ ደጋ፡ ወይና-ደጋን ቆላን 

ኣቶ የማነ ኣበራ

ዘመናዊ መዋፈሪ ኣውቶቡስ ከተማ ደቀምሓረዘመናዊ መዋፈሪ ኣውቶቡስ ከተማ ደቀምሓረ

የጠቓልል። በዚ መሰረት፡ ቆላ ዝበሃል 600 
ሜትሮ ልዕሊ ጽፍሒ ባሕሪ ብራኸ ዘለዎ 
ከባቢ ዓዲ ሮሶ ዘጠቓልል ክኸውን ከሎ፡ 
ዝለዓለ ድማ ከበሳዊ ጠባይ ዘለዎ 2400 
ሜትሮ ልዕሊ ጽፍሒ ባሕሪ ይርጋሕ።   
  ማእከል ምምሕዳር እዚ ንኡስ ዞባ 

ዝዀነት ደቀምሓረ፡ ከም ከተማ ኣብ 1937 
ከም እተሰረተት ታሪኽ ድሕረ-ባይታኣ 
ይነግረላ። ኣብ’ዚ እዋን’ዚ ድማ ኵሉ ናይ 
ከተማ ትሕተ-ቅርጺን ትካላት ማሕበራዊ 
ኣገልግሎታትን ተዋዲዱላ እትርከብ፡ 
ንምርኣያ እተብህግ ምጭውቲ ከተማ እያ። 
ማሕበራዊ ኣገልግሎት ኣብ ንኡስ ዞባ 

ደቀምሓረ፡ ብጽቡቕ ካብ ዝግለጹ እዩ። 
መጐዓዝያ እንተደኣ ርኢና፡ ደሓን ዝዀነ 
ኣገልግሎት ኣለዎ። በዚ መሰረት፡ ምምሕዳር 
ከባቢታት’ቲ ንኡስ ዞባ፡ ብመስመር ጽርግያ 
ዝተራኸባ ኰይነን ብዙሕ ዘጸግም ኣገልግሎት 
ናይ መጐዓዝያ የብለንን። ኣብ’ዚ ሓደ 
ካብ ዓበይቲ መስመራት ዝጥቀስ፡ ንከተማ 
ደቀምሓረ ብማእከላ ሰንጢቑ፡ ሰንዓፈ ሓሊፉ 
ምስ ኢትዮጵያ ዘራኽብ ጸሊም መስመር 
ጽርግያ ኣስመራ - ዛላምበሳ እዩ። እዚ 
መስመር’ዚ፡ ብርክት ዝበላ ዓዲታት’ቲ 
ንኡስ ዞባ ዝሓሸ ኣገልግሎት መጐዓዝያ 
ክረኽባ ሓጋዚ ኰይኑ ዘሎ እዩ።  
 ካልኣይ፡ ካብ ደቀምሓረ ናብ ጸሮና 

ዝወስድ መስመር ጽርግያ እዩ። እዚ’ውን 
ነበርቲ ናይ’ተን ኣብ ወሰናስን እቲ ጽርግያ 
ዝተደኰና ዓዲታት ንኡስ ዞባ ደቀምሓረ፡ 
ኣገልግሎት መጐዓዝያ ክረኽቡ ሓጋዚ 
ኰይኑ ይርከብ። ክልቲኦም መስመራት 
ጽገና ዘድልዮም’ኳ እንተዀነ፡ ኣብ 
መጐዓዝያ ክሳብ ክንድቲ ዝምረር ጸገም 
የብሎምን። ብሓፈሻኡ፡ ኣብ’ዚ ንኡስ 
ዞባ ዝተዘርግሑ መስመራት ጽርግያ፡ 
ምምሕያሻት ዘድልዮም ይዅኑ’ምበር፡ 
ኣብ’ቲ ህዝቢ ካብን ናብን ዝገብሮ 
ምንቅስቓስ ዝጥቀስ ጸገም የብሉን።   
ኣብ ቀረብ ኣገልግሎት ማይ እንተ መጺእና፡ 

ንኡስ ዞባ ደቀምሓረ ዝጥቀስ ሕጽረት ማይ 
ኣለዎ ዝበሃሎ ኣይኰነን። ቀንዲ መገብቲ 
ማይ ከተማ ደቀምሓረን ከባቢኣን፡ ካብ ከባቢ 
ጉራዕን ዓዲ ጐልጐልን ዝምንጩ ኰይኑ፡ 

ነዚ ዘገልግላ 7 ምንጪታት ማይ ኣለዋና። 
ይዅን’ምበር፡ ዝሰፍሐ ምንጪ ማይ ንኡስ 
ዞባና፡ ኣብ ትሕተ-ባይታዊ ማይ ዝተመርኰሰ 

እዩ። ትሕዝቶ ማይ ከርሲ መሬት ድማ፡ 
እናተጸንቀቐን እናንቈልቈለን ስለዝኸይድ፡ 
ንቐጻሊ ዘተኣማምን ኣይኰነን። ነዚ ኣሚንካ 
ከኣ ኵሉ ብማይ ዝካየድ ንጥፈታት 
ከተሰላስል ኣይትኽእልን። ስለዝኾነ፡ ንቐጻሊ 
ዘተኣማምን ውሕስነት ቀረብ ማይ ክህሉ፡ 
ነዚ ዘውሕሰልካ ከዘንቲ ማይ ምድላው 
የድሊ። 
ከምዚ እተጠቕሰ፡ ምንጪ ቀረብ ማይ 

ከተማ ደቀምሓረን ከባቢኣን ትሕተ-
ባይታኣዊ እዩ ዘሎ። ካብ’ዚ ዝተጠቕሰ ቦታ፡ 
ብሓገዝ ሓይሊ ኤለክትሪክ ተጨንጒዑ 
ኣብ በሪኽ ቦታ ናይ’ታ ከተማ ዝተሃንጸ 
ገንኢ ይጠራቐም። ካብኡ ብስሕበት ብዘይ 
ደገፍ ኤለክትሪክ ናብ ኵሉ መስመር 
ዝተዘርግሓሎም ቦታታት ይባጻሕ። ስለዚ፡ 
ህልዊ ኵነታት ቀረብ ኣገልግሎት ማይ 
ከተማ ደቀምሓረን ከባቢኣን እዚ ኰይኑ፡ 
እቲ ናይ ምጭንጓዕ መስርሕ ምስ ሓይሊ 
ጸዓት ኤለክትሪክ ዝተሓሓዝ ስለዝዀነ፡ 
ኤለክትሪክ ኣብ ዘቋርጸሉ ድማ ጸገም 
ስለዘጋጥም፡ መሰረታዊ ፍታሕ ክረክብ 
ኣለዎ። ስለዚ፡ ከምቲ “ማይ ከይመጸ፡ 
መገዲ ውሕጂ ጽረግ” ዝበሃል፡ ንውሕስነት 
ዝኸውን ተወሳኺ መኸዘኒ ማይ ምውዳድ 
የድሊ።   
ኣብ’ዚ ከም ኣብነት ዝጥቀስ ጒዳይ 

ኣቕርቦት ማይ ዓላ ጋዴን እዩ። እዘን ክልተ 
ከባቢታት’ቲ ንኡስ ዞባ ብልምዓት ፍረታት 
ኣራንሽን ካልእን ብደረጃ ሃገር ከይተረፈ 
ፍሉጣት እየን። ኣብ’ዚ እዋን’ዚ፡ ከም ቀንዲ 
ጸገም እቲ ከባቢ ዝጥቀስን ሓረስቶት ወነንቲ 
ጀራዲን እቲ ከባቢ ዘማርሩሉን ድማ ጸገም 
ማይ እዩ። እቶም ሓረስቶት ንዘለዎም 
ሽግር ናይ ማይ ንምፍታሕ፡ ኣማኢት 
ኣሽሓት ገንዘብ ሰሊዖም 30 ሜትሮን 
ልዕሊኡን ዒላ ኲዒቶም ማይ ከይረኸቡ 
ከሲሮም ዝተርፉሉ ኵነታት ተፈጢሩ 
ምህላዉ እዩ። ኣብ ርእሲ’ዚ፡ እቲ ዝርከብ 
ማይ’ውን እንተዀነ፡ ብኬሚካል ዝተበከለን 
ንዝስተ ይዅን ንሕርሻ ዝበቅዕን ኣይኰነን። 
ከም ሳዕቤኑ ኸኣ፡ ንጥፈታት ሕርሻ ዓላ 
እናተዳኸመ ይኸይድ ምህላዉ እዩ። ነዚ 

ንምፍታሕ መንግስቲ ምስ ዞባ ብምውህሃድ፡ 
ክልተ ዲጋታት ንምህናጽ መደብ ወጺኡ 
ኣሎ። እታ ሓንቲ ዲጋ ብወገን ወቐርቲ 

ዝወርድ ሩባ ሰረድቖ ኣብ’ቲ ከባቢ ክትህነጽ 
እያ። ኣብ ዝሓለፈ ቀረባ ግዜ ተራእያ ድማ 
ናብኣ ዘእቱ ጽርግያ ተጸሪጉ ስርሓት ህንጸታ 
ኣብ ምብግጋስ ኣሎ። እታ ካልአይቲ ዲጋ 
ድማ፡ ብሸነኽ ዓደር-ዓዳ ብዝግብ ኣቢሉ 
ኣብ ዝወርድ ሩባ፡ እትህነጽ ኰይና፡ ድሮ 
ኵሉ መጽናዕቲ ተጻፊፉ ስለዘሎ፡ ተሪፉዎ 
ዘሎ ስራሕ ምጅማር ጥራይ እዩ። ምዝዛም 
መስርሕ ህንጸት እዘን ዲጋታት ከኣ፡ ዋሕዲ 
ጸገም ማይ ዓላን ከባቢኣን ፍታሕ ክረክብ 
ልዑል ትጽቢት ይግበር።  
ካልእ፡ ዝርግሐ ኣገልግሎት ጸዓት ኣብ 

ንኡስ ዞባ ደቀምሓረ፡ ምስ ኣብ ኵሉ 
ኵነታት ሃገር ዘሎ ተኣሳሲሩ ዝግለጽ እዩ። 
ውሑዳት ገዲፍካ ዝበዝሓ (70 ሚእታዊት) 
ዓድታት’ቲ ንኡስ ዞባ ንኣገልግሎት ጸዓት 
ዘድሊ ትሕተ-ቅርጺ ዝተዋደደለን እየን። 
ዝበዝሓ ካብ’ዚኣተን ትሕተ-ቅርጺ መስመር 
ኤለክትሪክ ዝተዘርግሓለን ዓዲታት 
ኣገልግሎት ቀረብ ኤለክትሪክ ዝረኽባ 
ክዀና ከለዋ፡ ውሑዳት ዘይረኽባ ኣለዋ። 
እዚ ከም’ዚ ኢሉ እንከሎ፡ ኣብ መጻኢ 
ነቲ ከባቢ ዓቢ መስተርሆ ክፈጥር ተስፋ 
ተነቢሩሉ ዘሎ፡ ኣብ ሰሜን ወገን ከተማ 
ደቀምሓረ ሃዳሙ ኣብ ዝበሃል በሪኽ ቦታ፡ 
30 ሜጋዋት ናይ ምምንጫው ዓቕሚ 
ዘለዎ ኣገልግሎት ትካል ጸሓያዊ ጸዓት 
ንምትካል ኰይኑ፡ ዘድሊ ምድላዋት ድማ 
ይግበረሉ ኣሎ። ምስ ተዛዘመ ከኣ ንብዙሓት 
ብኤለክትሪክ ዝሰርሓ ትካላት ከበራብር 
ትጽቢት ይግበረሉ።  
 ኣገልግሎት ተሌፎን እውን፡ ህዝቢ 

ንኡስ ዞባ ደቀምሓረ ደሓን ኣገልግሎት 
መስመር ቴለፎን ይረክብ ኣሎ። ካልእ፡ ኣብ 
ምክትታል ፈነወ ኤፍ-ኤም ሬድዮ ጸገም 
ኣሎ። ኣብ ዝተወሰኑ ከባቢታት መስመር 
ደሊኻ እንተዘይ ኰይኑ፡ ኣይስማዕን እዩ። ነዚ 
ንምዕራይ ክስረሓሉ ጸኒሑ ኣሎ። ዝጸንሐ 
ምዕራይ ይዅን ምዝርጋሕ ኣብ ዝሓጸረ 
ግዜ ተፈቲሑ፡ ተቐማጦ ኤፍ-ኤም ሬድዮ 
ክከታተሉ ብተስፋ ይጽበዩ ኣለዉ።   
ኣብ ፋይናንሳዊ ንጥፈታት እውን 

እንተዀነ፡ ኣብ ከተማ ደቀምሓረ ዝተደኰነ 

ንኣርባዕተ ንኡሳን ዞባታት - ማይ-ዓይኒ፡ 
ጸሮና፡ ሰገነይቲን ደቀምሓረን ኣገልግሎት 
ዝህብ ባንክ ኣሎ። እቲ ነዚ ባንክ’ዚ ዘንቀሳቕስ 
ትረዠሪ እውን ኣብ ውሽጢ ከተማ 
ደቀምሓረ’ዩ ዝርከብ። ብዘይካ’ዚ፡ ካልኦት 

ብርክት ዝበሉ ወሃብቲ ኣገልግሎታት 
ትካላት እውን ኣለዉ። 
 ሃገራዊ መሰልጠኒ ፖሊስ ኤርትራ፡ 

ከምኡ’ውን ኣብዚ እዋን’ዚ ኣብ ስራሕ 
ዝርከባ ትካላት ፋብሪካታት ፊኖ፡ ዲኤምከይን 
ፓስታን ገለ ካብተን ኣብ’ዛ ከተማ ተሃኒጸን 
ዝርከባ ዓበይቲ ትካላት እየን። ካብዚ ተነጺሉ 
ዘይርአ ካብ ዞባታት ሰሜናዊ ቀይሕ 
ባሕሪ፡ ዞባ ማእከልን ሰፋሕቲ ከባቢታት ዞባ 
ደቡብን ዝነግድዎ ንዅሉ ዘጠቓልል ዕዳጋ 
ኣሎ። እዚኦም ገለ ካብ ተጠቀስቲ ትካላት 
ልምዓት እቲ ንኡስ ዞባ እዮም።   
ንኡስ ዞባ ደቀምሓረ፡ ሓያለ ባህርያዊ 

ጸጋታት ዝውንን ከባቢ እዩ። ንኣብነት ሑጻ 
ሓደ ካብ ተጠቀስቲ ባህርያዊ ጸጋታት ናይ’ዚ 
ንኡስ ዞባ እዩ። ካልእ፡ ገና ዘይተመዝመዘ 
ንመስርሒ እምነ-በረድ ዘገልግል እምኒ ዓረ 
እውን እቲ ካልእ ዕቚር ተፈጥሮኣዊ ጸጋ 
ናይ’ቲ ንኡስ ዞባ እዩ። ብዘይካ’ዚ፡ ኣብ’ዚ 
እዋን’ዚ ኣብ ከባቢ ሓሬነ-ገደለን ዓዲ ንፋስን 
ብኩባንያ ዕደና ኣስመራ ዳህሳስ ዝካየደሉ 
ዘሎ ወርቂ እውን ኣሎ። እቲ ዝካየድ ዳህሳስ 
ውጽኢታዊ ኰይኑ ምስ ዝርከብ ድማ፡ ኣብ 
መጻኢ ንቊጠባዊ ምንቅስቓስ ልምዓት ሃገር 
ደፋኢ ረቛሒ ከምዝኸውን ኣየማትእን።
መሬት ንኡስ ዞባ ደቀምሓረ ሑጻ ምስ 

ምዃኑ ንፍግረ-መሬት ብቐሊሉ ዝተቓልዐ 
እዩ። ከተማ ደቀምሓረ ብፍላይ፡ ካብ’ዚ 
ጸገም’ዚ ንምክልኻል ወትሩ ጻዕሪ ምስ 
ተገብረ እዩ። ሓደ ኣብነት ናይ’ዚ ኸኣ፡ ኣብ 
2017 ምምሕዳር ዞባ ደቡብ ምስ’ቲ ንኡስ 
ዞባ ብምውህሃድ ሓደ ስጕምቲ ተወሲዱ። 
በዚ መሰረት፡ ፍግረ-መሬት ንምክልኻል 
ኣብ ገለ ክፋል’ታ ከተማ ከትሪታት 
ተሰሪሖም። ብኣንጻር’ዚ፡ ኣብዚ እዋን’ዚ 
ምግታእ ዝጠልብ፡ እናገፍሐ ዝኸይድ ዘሎ 
ብሸነኽ ዓዲ ጐልጐል ዝሽርሸር ዘሎ ቦታ 
እዩ። ነዚ ንምፍዋስ ከኣ ምምሕዳር ንኡስ 
ዞባ ደቀምሓረ ሓደ ዓቢ ስራሕ ይጽበዮ 
ኣሎ።  
ህዝቢ ንኡስ ዞባ ደቀምሓረ፡ ኣብ’ዚ እዋን’ዚ፡ 

ምስ ‘እዚ ማእከል’ ብምውህሃድ ዝዓበየ 
ምንቅስቓስ ዝገብረሉ ዘሎ፡ ምህናጽ ኣብታ 
ከተማ ዝርከብ መካነ-መቓብር ሓረበኛታት 
እዩ። መካነ መቓብር ሓርበኛታት 
ደቀምሓረ፡ ኣብ ሃገርና ካብ ዘለዉ ዓበይቲ 
መካነ መቓብራት ሓረበኛታት ሓደ እዩ። 
ኣብዚ እዋን’ዚ ከኣ፡ ንናይ ሓርነታዊ 
ቃልሲና ሓዊሱ ኣስከሬን ናይ ልዕሊ 4 ሽሕ 
ስዉኣት ሓርበኛታት ዓሪፉሉ ኣሎ። ስለዚ፡ 
ኣብ’ዚ ክህነጽ ጀሚሩ ዘሎ መካነ-መቓብር 
ሓርበኛታት ደቀምሓረ፡ ተሳትፎ ህዝብን 
ሰራዊትን ልዑል ብምህላዉ፡ ብዝቐልጠፈ 
ክዛዘም ትጽቢት ይግበረሉ።

ስእሊ፦ ኣቤል በረኸት

ሩፍታሩፍታ
እዮብ ፍስሓጽዮንእዮብ ፍስሓጽዮን

“እታ ስእሊ”
ስተል ሕጂ ክትብል፡ ኣውዓለት ድማ ነቲ 

ነገር ከተጠፋፍእ ነዊሕ ተታረኻ። ምኽንያቱ 
ኣውዓለት፡ ስተል እንታይ ክትሓትታ ምዃና 
ገሚታ ነበረት። 
ዋላ’ኳ ኣውዓለት ሕቶኣ ንኽትሰምዕ 

ፍቓደኛ እንተ ዘይነበረት፡ ስተል ግን 
ንፍቓድ መሓዝኣ ዕሽሽ ኢላ “ኣቲ 
ኣውዓለት መሓዛይ፡ ኣብ ህይወተይ ኩሉ 
ግዜ ዘጠራጥረኒ ነገር ኣሎ። እዛ ሰበይቲ 
ኣደይ ድያ ወይስ ኣይኰነትን? ንዋና ኩሉ 
ግዜ ይሕበኦ ስለ ዝዀነ ትፈልጥዮ እንተ 
ሃልዩኪ ክትነግርኒ. . .”
ኣውዓለት ከም ዘይሰምዐት ክትመስል 

ፈተነት። ግና ኣብ ሓንቲ ካልኢት ክሳብ 
ክንድኡ ክትድቅስ ከም ዘይትኽእል ንስተል 
ስለ ዘይጠፍኣ፡  
“ስተል. . . ጽልልቲ ኢኺ መስለኒ። 

እንታይ ዀይነን ኣደኺ ዘይኰና?”
“እንድዒ ጓለይ፡፡ ኣነስ እጠራጠር ኣለኹ - 

ብሕልፊ ሎምሎም. . .”
“ካብ ባዶ ተበጊስኪ ዲኺ ትጠራጠሪ፡ 

እንታይ ዝሓዝክዮ ነገር ኣሎ ደኣ ከምኡ 
ትብሊ?”
“ሓሓሊፉ ጽንጽንታ እሰምዕ’የ። ግን 

ከኣ ስለምንታይ እየ ብዙሕ ዘየቕለብኩሉ 
እንድዒ. . .” 
“እንታይ ዝብል ጽንጽንታ ሰሚዕኪ” 

ኣውዓለት ዓይኒ ዓይና እናጠመተት 
ሓተተታ። 
“ሓጀር ኣደይ ከምዘይኰነት፡ ብሓጺሩ 

ሰበይቲ ኣቦይ ምዃና ዝሰማዕኩ እመስለኒ” 
“”ዋእ !…ካብ መን ሰሚዕኪዮ’ዚ ዘረባ?”
“እንድዒ. . . ካብ መን’ሞ ክብለኪ’የ፡ 

ብገለስ ይመጽኣኒ ነይሩ’ዩ። ኣነ ግን ብዙሕ 
አቕልበሉ ኣይነበርኩን። ከምዝመስለኒ ግን 
ንስኺ’ውን ኣዳዕዲዕኪ ትፈልጢ ኢኺ። 
“እንታይ ትብሊ ኣለኺ ስተል? ከመይ 

ገይረ እየ ኣነ ዝፈልጥ?” ኣውዓለት ገለ 
ክትሓብኦ ዝደለየት ነገር ኣብ ውሽጣ ከም 
ዝነበረ ካብ ኩነታታ ይንጸባረቕ ነበረ። 
ስተል፡ ኩነታት ኣውዓለት ኣንፈት ምስ 

ሃባ፡ ቀልጢፋ ናብ ምስትምሳልን ንኣውዓለት 
ናብ ምኽሳስን ኣተወት። “ኣውዓለት፡ እዚ 
ድዩ እቲ ናተይን ናትኪን ፍቕሪ፡ ነዚ ኢና 
ቃል ተኣታቲና፡፡ ካባይ ትሓብእዮ ነገር 
ኣለኪ ማለት ድዩ?” ብኡ ንብኡ ንብዓታ 
ኣንጠብጠበቶ። 
 “ስምዕኒ ስተል፡ ንሕና ንፈትወኪን 

ነኽብረኪን ኢና። ከመይ ገይርና ኢና 
ምስጢር ክንነግረኪ። ብቐዳምነት ሕጂ ኢና 
ፈሊጥና። ካልኣይ ነገር ድማ፡ ምስ ሕርይቲ 
ዄንና ክንነግረኪ ሓሲብና ነይርና፡ ግን 
ብሓቂ ከቢዱና እዩ። ተጋጊና እንተ ደኣ 
ዄንና ኣይትሓዝልና። ሕጂ’ውን ‘ኣውዓለት 
ነጊራትኒ’ ከይትብሊ፡፡” ክትብል ነቲ ምስጢር 
ደርጓሓትላ።
ስተል፡ ፈጺማ ግዜ ክትከስር ከም 

ዘይትደሊ ብዘመልክት ኩነት ብድድ በለት። 
“ኣውዓለት፡ ሕጂ ኣደይ ኣበይ እያ ዘላ?” 
በለታ ንብዓታ ተመራሪሑ እናወረደ። 
ኣውዓለት ግን ኣይመለሰትላን። 
“ኣውዓለት ንገርኒ’ባ፡ ብዛዕባ ኣደይ 

ወላዲተይ እየ’ኮ ዝሓትተኪ ዘለኹ። እታ 
ወሊዳ ዝደርበየትኒ ኣደይ ኣበይ እያ ዘላ?” 
ኢላ ብዓይኒ ምሕጽንታ ጠመተታ። 
“ስተል ኣይትሓዝለይ ደኣ’ምበር ‘ዓሻ 

ኢኺ’ዶ ክብለኪ፡፡ ኣደኺ ብህይወት 
እንተዝህልዋ ምስ ሰይተ’ቦ ደርብየናኺ 
ምቐሰናዶ ይመስለኪ - ንዓኺ እትመስል 
ጽብቕቲ ቖልዓ ሓዲገን ደቂሰን ዝሓድራ 
ይመስለኪ?” ዝጀመረቶ ዘረባ ኣቋሪጻ 
ኣስተንተነት።
“ሞ. .ይ. ታ!” ቀዘዝ በለት ስተል። 

“እወ ብህይወት የለዋን” 
“ዓኽ. . . ሓቁ’ባ እዩ ‘ጓል እዛ ምውትቲ’ 

ክብለኒ። ለካ እታ ጸርፊ መልእኽቲ 
ነይርዋ’ዩ፡፡ ወይ ኣነ ዓሻ.. .” ነቲ ሓዋ 
ወደ’ደኣ ዳውድ ዝጸረፋ ዘኪራ ብውሽጣ 
ተቓጸለት። 
“መን እዩኸ ከምኡ ዝብለኪ ?” ሓተተት 

ኣውዓለት። 
“ንሱ እቲ ዳውድ እምበር መን ደኣ” 
“ይፈልጥ ነይሩ ማለት ድዩ?” ብምግራም 

ሕቶ ቐጸለት ኣውዓለት። ስተል ግን፡ ምንባዓ 
ቐጸለት። ኣውዓለት’ውን ንብዓት መሓዛኣ 
ዝርንዛሕ ከም እትነብዕ ገበራ። 
ኣደይ ፍቓዱ ብኽያት ምስ ሰምዓ፡ ማዕጾ 

ከፊተን ድንብር በላአን። “ወይለይ. . . 
ኣትን ቖልዑ እንታይ ዀይንና ኢልክን 

ኢኽን ትበኽያ፡ ጸላኢና ይብከ. . .” ገና 
ናህረን ከይወድኣ ኸለዋ ግን ስተል “ማማ 
ፍቓዱ እቲ ሓቂ ንገራኒ፡ ስለምንታይ እዩ 
ንዓይ ዝሕበኣኒ ዘሎ?” ክትብል፡ ብነድሪ 
ተቐበለተን። 
“ኣየናይ ሓቂ እየ ዝነግረኪ? ብጥዕናኣ 

ድያ’ዛ ቖልዓ!”
“ትፈልጥኦ ኢኽን፡ ብዛዕባ ኣደይ እየ 

ዝሓትተክን ዘለኹ?” ነተን ብንብዓት 
ዝቐይሓ ኣዒንታ ጎልሓጥሓጥ ኣበለተን።
“ብዛዕባ ሓጀር ዲኺ?” ብዛዕባ ምንታይ 

ትሓትተን ምንባራ እናተረድአን’የን ብሕቶ 
መሊሰናላ።   
“ኖኖእ. . ብዛዕባ እታ ዝወለደትኒ ኣደይ 

እምበር?”
“ዋይ ጓለይ፡ ኣደኺ ብህይወት እንተ 

ትህሉ ደኣ ኣብ ሕቝፋ እንዶ ምሃለኺ 
ስተለይ. . .” 
“ዋላ ኣይትሃሉ፡ ኣነ ግን ብዛዕባኣ ክፈልጥ 

እደሊ ኣለኹ”
“እንታይ ኢኺ ክትፈልጢ ደሊኺ’ሞ፡ 

እንታይከ ክገብረልኪ ኢሉ። እነሀና እንዶ 
ኣደታትኪ ምሳኺ?”
“ኩሉ ብዛዕባኣ ዘበለ ነገር ከይፈለጥኩ 

ቅሳነት ኣይስመዓንን’ዩ”
 “ኣደኺ ደኣ ‘ዛጓለይ” በላኣ’ሞ፡ ብዓይኒ 

ድንጋጸ እናጠመተኣ ነዊሕ ምስ ጸንሓ፡ 
“ስተል ጓለይ. . ኣደኺ ደኣ ንስኺ እግሪ 
ተኽሊ ከለኺ፡ ምንኣስኪ ዝዀነኪ ሓውኺ 
ክሓርሳ ከለዋ ዓሪፈን. . .” 
“መን ሓወይ?” ንኽቕጽላ ዕድል 

ኣይሃበተንን።
“ስተል ጓለይ፡ ኣይ እቲ ሕርሲ እንድዩ 

ንኽልቲኦም ለኪሙዎም። እንታይ ይበሃል 
ኰይኑ፡ ፍቓድ ፈጣሪ ዀይኑ። ፈጣሪ ኸኣ 
‘እዚ ግበር እዚ ኣይትግበር’ መዓስ ይበሃል 
ኰይኑ። ክንዲ ኹሉ ድማ ንዓኺ ሂቡና’ሎ 
ስተለይ። ንዓኺ ጥራይ ዕድመን ጥዕናን 
ይሃበልና እምበር፡ ‘ዛጓለይ ኣደኺ ብርኽቲ 
ጽብቕቲ ደኣ ወሓለ፡ ለባምን ወረጃን 
እንድያ ነይራ. . .” ገጽ ስተል እናረኣያ 
ኣስተንተና።
ስተል፡ ብመጠኑ ህድእ ኢላ ወላዲታ ኣበይ 

ከምዝተቐብራ ን’ደይ ፋቓዱ ሓተተተን። 

“ኣብ ዓድኹም ሓልሓልበጎስ” ምስ በላኣ፡ 
እዋን ከም ዝመሰየ ብምዝካር ብድድ በላ’ሞ 
“ደቅሳ’ዘን  ደቀይ” ኢለን ናብ መደቀሲአን 
ከዳ። 
ስተል፡ እቲ ምስጢር ምስ ተቐልዓላ 

“ኣውዓለት ሓብተይ ክትፈልጢ፡ ኣነ ጽባሕ 
ንግሆ ህልም ኢለ ክጠፍእ እየ” በለታ። 
ኣውዓለት ብስንባደ “ናበይ ክትከዲ?” ኢላ 
ሕቶን ኣግራሞትን ኣንጸባረቐት። 
“እግረይ ናብ ዝመርሓኒ” 
“ዋእ. . . ስተል ተጸሊልኪ ዲኺ? እስከ 

ዘይከውን ነገር ኣይትሕሰቢ”
“ኣይተጸለልኩን። ካብ’ዚ ዘለኹዎ 

ናብራ፡ ዝረኸበ ይርከበኒ ምጥፋእ ይሕሸኒ 
ኣውዓለት ሓብተይ። ካብ ተዋሪድካ ምንባር 
ዝጸንሐ ክጸንሓካ ምርሓቕ ይሓይሽ. . .” 

ክትብል፡ ነቲ ሃዲኡ ዝጸንሐ ንብዓታ ከም 
ብሓድሽ ኣበራበረቶ።  
ኣውዓለት፡ ብትሪ ገንሓታ። “ትሰምዒ 

ኣለኺ፡ ከም’ዚ ትሓስቢ እንተ ሃሊኺ ሰነፍ 
ኢኺ። ክሳብ ኣቦኺ ካብ መገሻ ዝመጽእ 
ተጸሚምኪ ጽንሒ። ንሽግርኪ ድማ ምስ 
ኣቦኺ ተዘራሪብኪ ትፈትሕዮ። ስቕ ኢልካ 
ዝሓዝካዮ ዘይብልካዶ ይጥፋእ’ዩ. . .” 
“ብዝዀነ ኣውዓለተይ፡ ሕጂ ክዛረብ 

ኣይደልይን እየ። ዓቕለይ ይጸብበኒ ኣሎ። 
መሬት ጥራይ ትውጋሓልና” ድሕሪ ምባላ፡ 
ድቃስ ይውሰዳ ኣይውሰዳ ርእሳ ጎልቢባ 
ኣስቀጠት - ስተል። 
መሬት ምእንቲ ርእሳ ክትብል ወግሐት። 

ስተልን ኣውዓለትን እኽሊ ከይለኸፋ 
እየን ናብ መሓዝአን ሕርይቲ ኸይደን። 
ሕርይቲ፡ እቲ ንስተል ዘጋጠማ ድሮ 
ሰሚዓቶ ስለዝጸሐት፡ ኣንጊሀን ምምጽአን 
ኣይሓደሳን። ክልቲአን መሓዙታ ድማ 
እናተበራረያ ክምዕደኣ ጀመራ። ስተል ግን 
ሓንሳብ ምስ ኣቕበጸት ትምለስ ኣይነበረትን። 
ሰለስቲአን መሓዙት ብሓደ ውዒለን፡ 

ኣማስያኡ ስተል ንብረታ ንኸተምጽእ ናብ 
ገዝኦም ተመልሳ። ናብ ገዝኣ ክትኣቱ ባህ ስለ 
ዘይበላ ግን “ኣነ ኣብ’ዚ እንዳ’ቦይ መድሃኔ 
ክጸንሓክን’የ። ንስኻትክን ገዛና ኣቲኽን 
ክዳውንተይን ንብረተይን ሒዝክናለይ 
ምጽኣ” ኢላተን ተረፈት። 
ኣውዓለትን ሕርይትን ንብረታ ሒዘናላ 

ምስ መጽኣ፡ ተተሓዚሐን ወጽኣ። እቶም 
ገዛ ድማ መሪቖም ኣፋነዉዋ። ስተል ነቲ 
ዝዓበየትሉ ከባቢ፡ ነቶም እትፈልጦም ሰባትን 
ጎረባብታን ገዲፋቶም ትኸይድ ብምንባራ 
ተደፋኒቓ ንብዓታ ፈነወቶ። እተን ሰለስተ 
መሓዙት፡ ካብ’ቲ ቐጽሪ ወጺአን ኣብ ከባቢ 
እንዳ ኣውዓለት ምስ በጽሓ፡ ስተል “እሞ 
ኣነ እንዳ’ሞይ ክኸይድ እየ. . .” በለተን 
ደው ኢላ። 
“ዋእ! ምሳይ ዘይትጸንሒ” በለታ 

ኣውዓለት። 
“ከምኡስ ኣይከውንን’ዩ። ካብ’ዚ ወጺአስ 

ናብ’ዚ. . .”
“እሞ ጽባሕ ዘይትኸዲ?” ቀጸለት 

ኣውዓለት። 

“ብፍጹም. . እዚ ኣይከውንን’ዩ። ክሳብ 
ጽርግያ ጥራይ ኣብጽሓኒ  እምበር፡ 
ምኻደይ’ሲ ዘይተርፍ’ዩ” 
ካብኡ ንደሓር ክዛረብኣ ኣይደለያን። 

ኣብ ከባቢ ድገ ሆቴል ምስ  በጽሓ፡ 
ስተል ኣመስጊና፡ መሓዙታ ድማ ሕማቕ 
እናተሰምዐን ብምድፍናቕ ተሰዓዒመን 
ተፈላለያ። ስተል ናብ ላዕላይ ከረን፡ ናብ 
እናዳ’ሞኣ ኣበለት። 
ንእግረመንገዳ ኣብ ቤተክርስትያን ጸሎታ 

ድሕሪ ምዕራግ፡ ኮፍ ኢላ ክትሓስብ 
ጀመረት። ጸኒሓ ኸኣ ብሃንደበት ብድድ 
በለት’ሞ፡ ሰብ ንኸይርእያ እናተሓብአት 
ንውሽጢ ከተማ ገጻ ተነቝተት። ኣብ 
“ኣስመራ ሆቴል” ዓራት ድሕሪ ምሓዛ ኸኣ፡ 
ሳንጣ ኣቐሚጣ፡ ነታ ኣብ ደገ እትቕመጥ 
ጓል’ሞኣ ዘምጽኣትላ 10 ግራም ወርቂ 
ንኽትሸጣ ናብ እንዳ ወርቂ ኣምርሐት። 
ወርቃ ሸይጣ፡ ኣብ ሓደ ቤት-መግቢ ኣትያ 
ድሕሪ ምድራር፡ ናብ መዕረፊኣ ተመሊሳ 
ተጋደመት። 
ንጽባሒቱ ጋሕጋሕ ተንሲኣ፡ ኣውቶቡስ 

ተሰቒላ፡ ነታ ተወሊዳ ዝዓበየትላ ከተማ ከረን 
ዝባና ሂባ፡ ናብ’ታ እንትርፎ ብወረ ረጊጻታ 
ዘይትፈልጥ ባረንቱ ኣተወት። 
ኣብ ባረንቱ እውን ኣብ ሆቴል ናጽነት 

ዓራት ሓዘት። ክሳብ መሬት ጠለስ ዝብለላ 
ነብሳ ተሓጻጺባ ከተዕርፍ ግምብው በለት። 
ብሓሳብ ተሓዚኣ ኸኣ፡ ብሕዙን መንፈስ 
ምስ’ተን ምስለን’ኳ ዘይትፈልጦ ወላዲታ 
ከተዕልል ጀመረት። 
ብሓሳብ ካብ ሓደ ናብ ሓደ ክትሳገር 

ድሕሪ ምጽናሕ “ንምንታይ እየኸ ናብ’ዚ 
መጺአ? እንታይ ኰይነ’የ ብዛዕባ ቤተሰብን 
ኣዝማድን ኣደይ ዘየጽናዕኩ? ኣኮታትን 
ሓትነታትን  የብለይን ድየ? ንሳቶምከ 
እንታይ ኰይኖም’ዮም ጓል ሓብትና ኢሎም 
ዘይሓትቱለይ? ዶስ ቤተሰብን ኣዝማድን 
ዘይብላ ዀይና?. . .” እናበለት፡ ንገዛእ-ነብሳ 
እልቢ ዘይብሎም ሕቶታት ኣብዝሓትላ። 
ኣብ ከም’ዚ ዝበለ ሃዋሁ ከላ እዋን ጸልመተ። 

ንፋስ ንኽትወስድን ነታ ከተማ ዘወርወር 
ክትብላን ኢላ ብግስ ኣብ ዝበለትሉ፡ እታ 
ሓላል ዋና ናይ’ቲ መዕረፊ ኣጋይሽ “ንዒ 
እዛ ሓብተይ ምሳና ቡን ስተዪ” ክትብል 
ዓደመታ። ቡን ሰትያ፡ ምስኣ ተደሪራን 
ክሳብ ሰዓት 10፡00 ናይ ምሸት ኣዕሊላን 
ድማ ናብ መደቀሲኣ ኣበለት። 
ንጽባሒቱ ስተል፡ ስራሕ እንተረኸበት ኢላ፡ 

ጋሕጋሕ ተንሲኣ ኣብ ከተማ ባረንቱ ኮለል 
በለት። ኣብ ሓያሎ ትካላት እንተሓተተት’ኳ፡ 
ቀልጢፉ ኣይሰለጠን። ኣብ ኣጋ ምቕባጻ ግን 
ኣብ ሓንቲ ቤት መግብን መስተን ረኸበት። 
ግና ኣብ’ዛ ትካል ከም ኣሳሳይት ክትሰርሕ 
ከም እትኽእል፡ ከም ተቐባሊት ገንዘብ 
(ካሸር) ዀይና ንኽትሰርሕ ግን ዋሕስ ከም 
ዘድልያ ተነግራ። 
ኣብ ዘይትፈልጦ ዓዲ ዋሕስ ክትረክብ 

ከም ዘይትኽእል ስለ ዝተገንዘበት፡ ከም 
ኣሳሳይት ኰይና ክትጅምር’ሞ፡ ቀስ ብቐስ 
ዝሰማምዓ ስራሕ ከተናዲ ተስፋ ገይራ፡ 
ኣብኣ ክትጅምር ወሰነት።  
ናብ’ቲ ዘዕረፈትሉ መዕረፊ ኣጋይሽ 

እናተመልሰት ከላ፡ ምስ ሓንቲ ጽቡቕ ገይራ 
እትፈልጣ “እሙና” ዝተባህለት ጓል ከረን 
ጎፍ ተበሃሃላ። ድሕሪ ሰላምታ ምልውዋጠን፡ 
ናብ ሓንቲ እንዳ ሻሂ ብምምራሕ፡ ኩነታት 
ሓድሕደን ክተሓታተታ ጀመራ። ስተል፡ 
ነታ ፈላጢታ ስራሕ ደልያ ናብ ባረንቱ ከም 
ዝመጽአት ኣዕለለታ። 
እሙና፡ ካብ መጠን ንላዕሊ ሓዚና። 

ንሳ ብገለ ጉዳይ ናብ ባረንቱ ምምጻኣን 
እትሰርሓሉ ቦታ ፎርቶ ሳዋ ምዃኑን 
ኣዕለለታ። ድልየት እንተ ሃልዩዋ ኣብ 
ፎርቶ ሳዋ ስራሕ ከም ዘይትስእን እውን 

ኣተስፈወታ። ስተል ትፈልጣ ሰብ ብምርካባ፡ 
ካብ ኣብ ዘይትፈልጦ ዓድን ሰብን ምንባር፡ 
ምስኣ ፎርቶ ሳዋ ክትከይድ ወሰነት። 
ንጽባሒቱ ስተል ምስ እሙና ፎርቶ ሳዋ 

ኣተወት። ድሕሪ ሰለስተ መዓልቲ ኸኣ 
ኣብ ሓደ ቤት መግብን መስተን ስራሕ 
ረኺባ ብኡ ንብኡ ጀመረት። ንኣስታት 
ሽዱሽተ ወርሒ ኣብ ዝሰርሓትሉ፡ ቀስ 
ብቐስ፡ ነቲ ዓድን ስራሕን እናተለማመደቶ 
ስለ ዝመጽአት፡ ዝሕሻ ስራሕ እንተ ረኸበት 
ካብ ምቍማት ኣይበኾረትን። 
ምስ’ቲ ስራሕ፡ ምስ መሳርሕታን ዓማዊልን 

ጽቡቕ ስለ ዝተላለየት’ውን፡ በሰላኣ ረሲዓ 
ከተዕልልን ክትጻወትን ጀሚራ’ያ። ሓደ 
መዓልቲ እዩ፡ ነታ ኣብ ማይ ዝኣተወታ 
ሞባይላ ገማጢላ እናረኣየት ከተማርር 
ዝረኣያ ቢራ ዝሰቲ ዝነበረ ዮሴፍ ዝተባህለ 
ዓሚል፡ “እዛ ሞባይልኪ እንታይ ድያ 
ዀይና?” ክብል ሓተታ። 
“ኣብ ማይ ኣትያ ወደይ” በለቶ 

ከይተገደሰት። 
“እስከ ሃቢ ክርእያ” ምስ በላ፡ ምናልባት 

ዝፈልጥ እንተ ዀነ ኢላ ተስፋ ብምግባር፡ 
ሞባይላ ሃበቶ። 
ዮሴፍ፡ ነታ ሞባይል ገማጢሉ ድሕሪ 

ምርኣይ “ሕጂ ሒዘያ ክኸይድ’ሞ፡ ኣብ 
ስራሕ ክፍትና። ጽባሕ መጺእኪ ትወስድያ። 
ወይ ከኣ ባዕለይ ሒዘልኪ እመጽእ” በላ።
“ኣበይ ድዩ ስራሕካ?” 
“ኣይትፈልጥዮን ዲኺ ስርሐይ?”
“እንተዘይርእየዮ ደኣ ከመይ ገይረ 

ክፈልጦ። ብገለ ኣጋጣሚ እንተ ዝመጽእ 
ኸኣ ምፈለጥኩዎ ነይረ. . .”
ዮሴፍ ቦታ ስርሑ ሓቢሩዋ። ብዝተኻእሎ 

መጠን ክፍትና ምዃኑ ቃል ብምእታው 
ድማ፡ ንጽባሒቱ መጺኣ ክትወስዳ ከም 
እትኽእል ነገራ። 
ስተል፡ ንጽባሒቱ  ከምቆጸራ ሞባይላ 

ከተምጽእ ናብ ዮሴፍ ከደት። ኣብ’ቲ 
ናይ ቤት ሙዚቃ ትካሉ ኮፍ ንኽትብል 
ብምዕዳም ኮካ ኣዘዘላ። ድሕሪ ሓጺር ዕላል 
ድማ፡ ክሳብ ዘዐርየላ ንመጻንሒ ክትኰና 
ካልእ ሓዳሽ ሞባይል ሃባ። 

ይቕጽልይቕጽል

ካልኣይ ክፋል

ሰዓት          መደብ

12፡00	 ሃገራዊ መዝሙር
12፡02	 ድራማ
12፡30	 ዜና ትግርኛ
12፡50	 ዜና ስፖርት
12፡55	 ውድድር ሓፈሻዊ 	                                                                                                                                                  
          ፍልጠት ቡያ 
13፡30	 ዜና ዓረብ
13፡45	 ዕላል ጥበባት
14፡15	 ተክ ኢንሳይት
14፡50	 ዶክመንታሪ
16፡00	 ናትራን 1ይ ክፋል 
17፡00	 ዜና ትግርኛ                                                                       
17፡15	 ደርፊ  
17፡30	 ዜና ዓረብ                                                                            
17፡45	 ናትራን 2ይ ክፋል
19፡20	 ፊዮሪና
20፡00	 ዜና ትግረ
20፡15	 ርእይቶ ህዝቢ ብዛዕባ 		
          ተኸታታሊት ፊልም 
	 ሽምዓ ለይቲ   
21፡00	 ዜና ትግርኛ
21፡25	 ተኸታታሊት ፊልም- 		
          መስተንክር
22፡00	 ዜና ዓረብ
22፡15	 ኢድኣት
22፡30	 ዜና እንግሊዝ
22፡40	 እትመት

ሎሚ ኣብ ERI-TV

ኣብ ህንዲ ኣብ ዝተፈላለየ መዓላ 
ንምውዓል ዘጥርዩዎን ኣህባይ ኣለዋ። 
ነዘን ምንጪ ዝተፈላለየ ረብሓ 
ዝዀንኦም ኣህባይ ግና ብኸመይ 
እዮም ዝሕዝዎን? ትደለዮ ክትረክብ፡ 
ነቲ ትደልዮ ዘደልዮ ክትቅርበሉ ከም 
ዘለካ፡ ዘሎን ዝነበረን ዘይተጽሓፈ 
ሕጊ’ዩ። ነቶም ሃዳኖ እተን ህበይ 
የድልዮኦም። ንዕአን ንምስዳዕ ድማ 
ዘድልየን ክቕርቡለን ይግደዱ። 
ነተን ኣህባይ ምሓዝ እቶም ሃዳኖ 
ዝመለኽዎ ጥበብ’ዩ። እቲ ዝነበረ በቲ 
ሓድሽ ክትካእ ንቡር ተፈጥሮኣዊ 
መስርሕ’ዩ። እቲ ጥበብ ሃዳኖ ዝነበረ 
እተን በቲ ጥበብ ዝተሓዛ ድማ 
ሓደሽቲ’የን። ብርግጽ እተን በቲ 
ጥበብ እቶም ሃዳኖ ዝተሳዕራ ኣህባይ 
ነተን ሓድስቲ ንኽመኽረአን ዕድል 
እንተ ዝውሃባ ነይረን ንኸይግርሃ 
ምምሃረአን። ንስሚዕትን ሓድሽ ናይ 
ምርካብ ባህግን ግን ነተን ሓደስቲ 
ዝገዝአን ባህሪ ምዀነ።

እቶም ሃዳኖ ሓደ ጋብያ እዮም 
ዘዳልው። እዚ ጋብያ ንኢድ ህበይ 
ከም ዘእቱ ጌሮም ላዕለዋይ ወገኑ 
ይኸፍትዎ። ኣቓልቦ ህበይ ንምስላብ 
ድማ ኣብ ውሽጡ ሓደ ዝጭበጥ 
ፍሩታ ይገብርሉ። ወዮ ኣብ ዓንኬል 
ሃድን ዝኣተወት ህበይ፡ ነቲ ፍሩታ 
ምስ ረኣየት ኣእዳዋ በቲ ከፋት ሬተ 
ኣስቲዃ ተእቱ። ካብ’ቲ ፍረ ምስ 
ሓዘት ኢዳ ከተውጽእ ተበለት ወይከ። 
ምኽንያቱ እቲ ቀዳድ ምሕለፊ 

ንኢድ ህበይ ጥራይ’ዩ ዘመሓላልፍ። 
ክትእትዎ ከላ ዝተዝርግሐ ኣእዳው 
ኣብ ምምላስ ስለ ዝዕሞኽ ንምውጻእ 
ዕጭ ይሕንፍፍ። ዝሓዘቶ ፍረ 
ክትገድፍ ዘይደለይት ህበይ ድማ ኣብ 
ቃልሲ ትጽመድ። ዕጫኣ ድማ ኣብዚ 
የብቅዕ። በቶም ሃዳኖ ትትሓዝ። እቲ 
ጥበብ ተደጋጋሚ፡ እተን ዝሰዓራ ድማ 
ሓደስቲ’የን።

***

ካብ ጫፍ ንጫፍ ዝጽወ ሓቂ’ዩ። 
መንእሰይ ኣብ ምዕኳኹ ንዅሉ ዝጸንሖ 
ነገራት ከም ኣረጊት’ዩ ዝወስዶ ወይ 
ዝርድኦ። ኣቦኡን ኣደኡን ዝኣረጉ፡ 
ባህሉ ምስ ዘመናውነት ዘይሰጋገር 
ዝኣረገ ልምዲ፡ ኵሉ ቅድሚኡ ዝጸንሐ 
ነገራት ኣረጊት ኢሉ ይኣምን። እቲ 
ኣብ ነውጺ ዘእትዎ ድማ እዚ’ዩ። 
ንሱ ኵሉ ክገብር ዝኽእል ሓይሊ 
ከም ዘለዎ ይኣምን። ነቲ ኣረጊት 
ዝብሎ ኣተሓሳስባ ብሓድሽ ክትክኦ 
ይህቅን። ‘ኵሉ ክገብር እኽእል’የ፡’ 
ኢሉ ስለ ዝኣምን ድማ ሓድሽ ነገራት 
ንኽፍትን ድሕር ኣይብልን። እቶም 
ብተሞክሮ ዝበሰሉ ‘ኣይከውንን፡’ ምስ 
ዝብሉዎ ድማ ኣብ ግርጭት ክኣቱ 
ድሕር ኣይብልን።

መብዛሕቱኡ እዋን ‘ኣነ ይፈልጥ’ 
ዝብሉ ስምዒታት ስለ ዝዕብልልዎ፡ 
ናይቶም ኣረግቶት ዝብሎም 
ክሰምዕ ኣይደልን። ንነገራት በቲ 
ንሱ ዝደልዮ ክፍትኖ እምበር በቲ 

ዝብሃሎ ክትርጉሞ ኣይመርጽን። 
እቲ ኣብ ውሽጡ ዘሎ ውዕይ 
ስምዒታት ‘ግበር!’ ‘ፈትን!’ ጥራይ’ዩ 
ዝብሎ። ንተሞክሮ ከም ዓንቃጺ 
ልምዲ እምበር ከም ሓደ መሕኰር 
መሳልል ኣይርድኦን። እቲ ዝኸፈአ 
ልምዲ ዓለምና ኣብዚ’ዩ ዝጐልሕ። 
ኵለን ኣእዳው ናብቲ ብዓል ውዕይ 
ሓይሊ ከመልክታ ድሕር ኣይብላን። 
ናይ እከይን ቅኑዕን ሓይልታት ኣብ 
ጋብይኦም ንኽእትውዎ ንዓይ ንዓይ 
ይብሃህልሉ። በዚ ተፈጠሮ ዝዓደሎ 
ልምዲ ድማ ኣብ መጻውድያ ጽቡቕን 
ሕማቕን ክወድቕ ድሕር ኣይብልን። 
ኣብቲ ጋብያ ዘድልዮ ወይ ዝፈትዎ 
ነገር ኣሎ። እቲ ጽቡቕ ነገር ግን 
መንእሰይ ብቕኑዕ ምስ ዝዂስኰስ 
ነቲ ኣብቲ ጋብያ ዘሎ ክውንኖ ወይ 
ክወስዶ ዘኽእሎ ጥበብ ከጥሪ ብፍጹም 
ዘይሽገር ምዃኑ’ዩ። ንነብስና ከም ሓደ 

መንእሰይ እንተ ሓሲብናያ፡ እዚ ናይ 
ጋብያ ጸወታ ክንርድኦ ኣይንሽገርን። 
ከም እኩብ እንተ ሓስብናዮ’ውን 
ኣብ ቅድሜና ዝተገተረ ብድሆ’ዩ። 
ከም ኣህጉር እንተ ሓሰብናዮ ትሪ 
እቲ ዓቐብ ጉሉሕ ሕቶ እዋንና እዩ። 
ምኽንያቱ ብዝሒ ህዝቢ ኣፍሪቃ 
ብዕጽፊ ከም ዝውስኽ ዝተፈላለየ 
ኣብ ብዝሒ ህዝቢ ምርኩስ ዝገብሩ 
መጽናዕትታት ይነግሩ። ምስ ምውሳኽ 
ብዝሒ ህዝቢ ቍጽሪ መንእሰያት 
ከም ዝውስኽ ንርዳእ። ነዚ ኣብ 
ግምት ብምእታው ማእከላይ ዕድመ 
መንእሰያት 19 ክኸውን’ዩ። በዚ ኸኣ 
ብዕድመ ሰብ ክልካዕ እንከሎ ኣፍሪቃ 
‘እታ ዝነኣሰት ኣህጉር’ ይገብራ። 

ካብ ዝፈረየ ናብ ዝደቐቐ መለክዒ 
ቍጽሪ ምስ እንሪኢ፡ ብደረጃ ዓለም 
ብዝሒ ህዝቢ ክንኪ እንከሎ ትሕቲ 

ኣሮን ተስፋኣለምኣሮን ተስፋኣለም

ስምኦን ወልደሚካኤልስምኦን ወልደሚካኤል

ሓሳባትሓሳባት ካብ ሓታቲ - ተግባሪ፡ ካብ ተጸባዪ - መላሲካብ ሓታቲ - ተግባሪ፡ ካብ ተጸባዪ - መላሲ
ሳህራ ኣፍሪቃ ኣብ 2050 ዕጽፊ 
ክልተ ቢልዮን ክኸውን ምዃኑ 
ይግለጽ። እዚ ክሊ (ትሕቲ ሳህራ)፡ 
ድሕሪ 10 ዓመታት ቤት ርብዒ 
መንእሰያት ዓለም ክኸውን’ዩ። እዚ 
ቍጽሪ ንኣፍሪቃ ናብ ዕቤትን ምዕባለን 
ከሰጋግራ ዝተዓደላ ጸጋ ምዃኑ 
ብዙሓት ተንተንቲ ይምድሩ። ምስ 
ዘለዋ ቊጠባ ግን ተጽዕኖ ኰይንዋ 
ይርከብ። ኣህጉርና ኣፍሪቃ ዘለዋ 
ትሕተ ቅርጺ፡ ናይ ጸዓት ምንጭን 
ኣብ ግምት ብምእታው ንመንእሰያታ 
ምችእቲ ስፍራ ንኸይትኸውን 
ዓንቂጽዋ ዘሎ’ዩ።

ካብ 2000 ክሳዕ 2008 ኣብ ዘሎ 
እዋናት ኣህጉርና ን73 ሚልዮን ሰባት 
ናይ ስራሕ ዕድል ፈጢራ። እንተዀነ 
እቶም 16 ሚልዮን ጥራይ’ዮም 
መንእሰያት ኔሮም። በዚ ኸኣ እቲ 
ናይ ጋብያ መጻወድያ ቀጻሊ ምዃኑ 
ንርዳእ። ነቲ ጸዓት ዕቤት ዝዀነ 
መንእሰይ ንምውናን ንዓይ ንዓይ 
ምባል ዘይተርፍ ዘሎን ዝነበረን ሕጊ 
ዓለም’ዩ። እቲ ናይ ጋብያ መጻወድያ 
ዝተፈላለየ ጥበባት’ዩ ዝኽተል። 
ነዚ ንምብዳህ ዘኽእል ጥበብ ድማ 
ይጽንሓለይ ዘይብሃሎ’ዩ። መንእሰይ 
ድማ ነዚ መጻወድያ ክፍንጥስ ካብ 
ሓታቲ ጥራይ ናብ ኣተግባሪ፡ ካብ 
ተጸባይ ጥራይ ናብ መላሲ ክሰጋገር 
ናይዚ ግዜ እዋናዊ ትጽቢት’ዩ።

***

ኣብርሃም ዮሃንስ (ወዲ-ዕቋር)ኣብርሃም ዮሃንስ (ወዲ-ዕቋር)

እዚ ተወርዋሪ ሓይሊ - ዓላእዚ ተወርዋሪ ሓይሊ - ዓላ

ሸባብሸባብ
ሃሃ ማማ መመ ተተኤኤ

ዝበዝሑ ሰባት ዝረዳድኡሉ ቋንቋ 
ሓደጋ ምጽናት እናኣንጸላለዎ 
ስቕ ኢልካ ድዩ ክርአ? ናይ ቋንቋ 
ክኢላታት ከም ዝግምትዎ ሓደ 
ቋንቋ ንኽሰርር ብውሑዱ 100,000 
ተዛረብቲ ክህልዉዎ ኣለዎ። ተወሳኺ 
ሓቂ፣ ካብቲ ብብዝሒ ዘስፋሕፍሑሉ 
እዋን ኣትሒዝካ ብውሑዱ 30,000 
ቋንቋታት ተወሊዶምን ኣብ ሓጺር 
እዋን ብዘይ ኣሰር ጠፊኦምን። ናይ 
2000 ዓመተ ልደቶም ክጽምብሉ 
ዝበቕዑ ቋንቋታት ውሑዳት እዮም፣ 
ከም ብዓል ባስክ፡ ላቲን፡ ሂብሪው፡ 
ሳንስኪርትን ታሙልን፣ ብተወሳኺ 
ካልኦት ቋንቋ ግሪኽን ግብጽን ጥራይ 
እዮም።

ወላ’ኳ ዝፈተንና እንተ ፈተንና 
ናብቲ መበቆላዊ ቋንቋና ክንምለስ 
ኣይከኣልን። ኩሉ ምስጢራት ናይቲ 
ቀዳማይ ቋንቋ’ውን ኣይንበጽሖን። 
እዚ ግን ዝደለ ምዀነ። እቲ ናይ ሕጂ 
ሓድሽን ኣሻቓልን ጕዳይ፡ ቅልጣፈ 
ምጽናት ቋንቋታት እዩ። ንድሕሪት 
ምልስ ኢልና እንተ ርኢና፡ ኤውሮጳዊ 
መግዛእቲ ንምጽናት ቋንቋታት ከም 

ሕሱም እዩ ኣቀላጢፉዎ። ብውሑዱ 
15%  ናይ’ቶም ኣብቲ ሽዑ እዋን 
ዝነበሩ ቋንቋታት ብሰንኪ እዚ ዝተጠቕሰ 
መግዛእታዊ ሓይሊ ጠፊኦም። 
ምውላድ ሕቡራት መንግስታት 
ኣመሪካ’ውን ብግደኡ፡ ኣብ ምሕቋፍ 
ነቲ ዝረዓሞ ሃገራዊ ቋንቋን ኣብ 
ምንጻግ ነቲ ካልእ ልሳናትን ዓቢ 
ተራ ተጻዊቱ። ምኽንያቱ ኣመሪካዊ 
መግዛእታዊ ሓድነት፡ ኣብቲ ፈለማ 
ምስ ቋንቋኣዊ ውጹእነት (linguistic 
homogeneity) ኣዝዩ እዩ ዝተኣሳሰር 
ዝነበረ። እንኮ ወግዓዊ ቋንቋ ክህሉ 
ካብ ምሕላን ዝተላዕለ፡ መንግስታት፡ 
ምምሕዳራትን ማዕከናት ዜናን ድማ 
በቲ ካልእ መዳይ፡ ውሑዳት ተዛረብቲ 
ዘለወን ቋንቋታት ንኸጥፍኣ ዘይተኣደነ 
ጸዓት ኣፍሲሰን።

ውጹእ ቋንቋ ናይ ምውናን መስርሕ 
(homogenization)፡ በቲ ሓድሽ፡ 
ቅልጡፍን ግብራውን ኣገባብ ንኽህሉ 
ዝደፍእ ኢንዱስትርያውነትን ገስጋስ 
ስነ-ፍልጠትን ብዘይ ጥርጥር ተሓጊዙ 
እዩ። ብዙሕነት ናይ ቋንቋ ኣብ 
ምልውዋጥን ምዝርጋሕ ፍልጠትን 
ከም ማሕንቖ ስለ ዝውሰድ፡ እንኮ 
ቋንቋ ምህላው ከም ሸቶ ተታሒዙ 

ክስረሓሉ ጸኒሑ። በዚ ድማ’ዩ ኣብ 
መወዳእታ ናይ 19 ክፍለ-ዘመን፡ 
ሓደ-ዓለም-ለኻዊ-ቋንቋ ናይ ምውናን 
ሓሳብ ዝተቐላቐለ። ሽዑ’ኳ ኣይሰለጠን 
እምበር እቲ ኣንፈት ናብ ላቲን ገጹ 
እዩ ኣቕኒዑ ነይሩ። እዚ ሓሳብ ናይ 
ምውናን ሓደ-ኣድማሳዊ-ቋንቋ ንገለ-
ገለ ሰብ ዝሰረሐን (ኣርተፍሻል) 
ቋንቋታት መገዲ ከም ዝጸረገ ይንገር። 
ቮላፑክ ሓደ ካብቶም ቀዳሞት 
ኣርተፍሻል ቋንቋታት እኳ እንተ ነበረ፡ 
ኤስፐራንቶ ዝስሙ ካልእ ቋንቋ ግን 
ብተዛማዲ ዝለዓለ ዕድመን ዓወትን 
ኣርእዩ።

ናይ ቀረባ ክስተታት ምስ እንርኢ 
ድማ፡ ዓለም ለኻውያን ፋይናንስያውያን 
ዕዳጋታት፡ ምዝርጋሕ ሓበሬታ ኣብ 
ዲጅታላዊ መራኸቢታትን ካልኦት 
ኣቫታራት ናይ ዓውለማን፡ ነቲ ኣብ 
ንኣሽቱ ቋንቋታት ዝወርድ ሓደጋን 
ኣብ ንኣሽቱ ቋንቋታት ዘንጸላሉ 
ስግኣትን ኣጽዒቐንኦ። ንኣብነት እዛ 
ዘላ ዘመናዊት ትበሃል ዓለምና፡ ኣብ 
ኢንተርነት ዝውቱር ዘይኰነ ልሳን፡ 
ከም ዘየለ እያ ትቘጽሮ። ገለ ካብቲ 
ዝቐርብ መመኽነይታታት፡ “በቃ ኣብ 
ዑደት ኣብ ስራሕ የለን፣ ስለዚ ካብ 

ንግድ’ውን ግሉፍ’ዩ፡” ዝብል ይርከቦ።

ብዓለማዊ መለክዒ ኣብ ዓመት 
10 ዝተፈላለዩ ቋንቋታት ብሓንሳብ 
ይጸንቱ። እሞ ናህሪ ጽንተት ቋንቋታት 
ካብ ቅድሚ ሕጂ ብዘይ ተራእየ ዓቐን 
ክኸይድ ምጽንሑስ ኣየደንጹን ዶ? 
እዚ ናህሪ ኣዝዩ ጽልሙት ዝዀነ 
መጻኢ እዩ ዝእምተልካ። ከምቲ 
ተነበይቲ ዝሕብርዎ እንተ ዀይኑ፡ 
ኣብ ውሽጢ’ዚ ዘለናዮ ዘመን ካብ 
50-90% ናይ’ዞም ሕጂ ዝዝረበሎም 
ዘሎ ቋንቋታት ክሞቱ እዮም። ስለዚ 
ናይ ምዕቃቦም መስርሕ ይጽነሓለይ 
ዘየድልዮ ህጹጽ ጕዳይ እዩ።

እዞም ቋንቋታት ኣብ ርእሲ 
ምማቶም ሰፍ ዘይብል መዘዝ የስዕቡ 
ምዃኖም ከ ደኣ?! ኩልና እንኮ ቋንቋ 
ብማዕረ ክንዛረብ እንተ ደኣ ጀሚርና 
ፈጠራዊ ዓቕሚ ናይ ኣእምሮና 
ይጕዳእ። ብተወሳኺ ምስ ምማት 
ናይ ነፍሲ ወከፍ ቋንቋ፡ ናይ ደቅሰባት 
ታሪኽ ብመጋረጃ ይጋረድ (ይኽወል) 
ከም ዘሎ ዘይምዝንጋዕ። ቋንቋ ናይ 
ምብህሃል ሓለፋ ጥራይ ዝተዋህቦ 
ከይኰነ፡ ንናይ ደቅሰባት ራኢን 
ሓሳብን ከምኡ’ውን ተሰካሚ ሓደ 

ሓሳባትሓሳባት 6000 ቋንቋታት፡ ዓቢ ውርሻ ኣብ ሓደጋ6000 ቋንቋታት፡ ዓቢ ውርሻ ኣብ ሓደጋ
መዳይ ናይ ፍልጠቶምን እዩ። ኣብ 
ብዙሐ-ልሳናት ዘንጸላሉ ሓደጋ ልክዕ 
ካብቲ ኣብ ስነ-ህይወታዊ ብዙሕነት 
ዘንጸላሉ ዘሎ ሓደጋ ተፈልዩ ክረአ 
የብሉን። ብኸመይ እንተ ኢልና፡ 
ዓቢ ክፋል ስነ-ህይወትን ኣትክልትን 
ብሓደ ሕጂ ዝጠፍአ ቋንቋ ዝዛረቡ 
ዝነበሩ ውሱናት ሕብረተሰባት እንተ 
ዘይኰይኑ ብኻልእ ኣይፍለጥን። 
ብኻልእ ኣዘራርባ ቋንቋ ክጠፍእ ከሎ 
ብዙሕ ያታዊ ፍልጠት ናይ ኣከባቢኡ 
ለኪሙ ይኸይድ ማለት’ዩ።

***

“ቋንቋ ይውለድ፡ ይዓቢ፡ ይመውት፡
” ትብል መረዳእታ ኣላ። እዛ 
መረዳእታ ካብ ክቱር ንበይና ነጺልካ 
ምጥቃሳ ዝተላዕለ፡ ንሕና ደቅሰባት፡ 
ከም ተጠቀምቲ ናይ ቋንቋ መሰረት፡ 
ክንዋጽኦ ዝግበኣና ሓላፍነት ብርግጽ 
ተፍኵሶ እያ። ማለተይ፡ ቋንቋ ብገዛእ 
ርእሱ ዘይኰነ፡ ብናይ ተዛረብቱ 
ንጥፈታት ተደሪኹ’ዩ ክዓቢ፡ ህይወት 
ክዘርእን ክመውትን ትጽበዮ። ስለዚ 
እዚ ኣብ ላዕሊ ካብ ማሕበረ-ገጽ 
ዩኔስኮ ተርጒመ ዘቕረብኩዎ ጽሑፍ፡ 
ስለምንታይ ቋንቋ ይውለድ፡ ይዓቢ፡ 
ኣብ መወዳእታ ይመውትን ናትና 
ናይ ደቅሰባት ተራን ሓላፍነትን ኣብ 
ምዕቃብ ቋንቋታት እንታይ ምዃኑን፡ 
ንእግረ-መገዱ፡ ብኸፊል ከርኢ 
ይኽእል’ዩ።

ላዕለዋይ ቤት-ፍርዲ ኣስመራ 

ኣብ መንጎ ይግባይ በሃልቲ 1/ወ/ሮ 
ጅሮም ተኽላይ ወልደትንሳኤ 2. ወ/ረ 
ነፍ/ግርማይ መንግስ 2.1ሳሚኤል ግርማይ 
2.2 ኖህ ግርማይ ብወኪል ኖህ ግርማይ 
ብመንገዲ ጠበቕኦም ኣቶ መሓመድዓሊ 
ሑሴን ወሃብቲ መልሲ 1/ወ/ሮ ገነት 
ገብረንጉስ 2. ወ/ረ ነፍ/ገብረብርሃን 
ግርማጼን ቦኽረጼን 2.1ዓወት ገብረብርሃን 
2.2 ንያት ገብረብርሃን ኣብ ዘሎ ናይ 
ይግባይ ጉዳይ፡ ወሃብቲ መልሲ ን5/1/24 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክረአ ምዃኑ 
ነፍልጥ።

 ቤት-ፍርዲ ዞባ ማእከል 
ኣስመራ

ኣቢሰሎም ኣማኒኤል ምባል ተሪፉ፡ 
ኣቢሶሎም ኣማን ተባሂሉ ይተኣረመለይ 
ስለዝበለ፣ ዝቃወም እንተሎ፡ ን5/1/24 ኣብ 
ቤ/ፍ 2ይ መጋባእያ ቁ.35 ይቕረብ።

ትንሱእ ሃ/ሚካኤል ይኹን ትንሳኤ ሃ/
ሚካኤል ምባል ተሪፉ፡ ትንስአ ሃ/ሚካኤል 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን16/1/24 ኣብ ቤ/ፍ 
1ይ መጋባእያ ቁ.32 ይቕረብ።

ፊልሞን ተኽሊት ተስፋልደት፡ ስም ኣደይ 
ሓጎሳ መሓሪ ምባል ተሪፉ፡ ምሕረት 
ኪዳነ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን19/1/24 ኣብ ቤ/ፍ 
6ይ መጋባእያ ቁ.41 ይቕረብ።

ወለተነብያት ጸሃየ ተስፋእዝጊ ምባል 
ተሪፉ፡ ምብራቕ ጸሃየ ተስፋእዝጊ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን19/1/24 ኣብ ቤ/ፍ 6ይ 
መጋባእያ ቁ.41 ይቕረብ።

ሃይለ ተስፋይ ምባል ተሪፉ፡ መሓሪ ሃይለ 
ጉብሳ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን9/1/24 ኣብ ቤ/ፍ 
2ይ መጋባእያ ቁ.35 ይቕረብ።

ተኸሰስቲ 1.ዊንታ ባህልቢ 2.ጊላውዲዎስ 
ባህልቢ 3.ሰላማዊት ባህልቢ፡ ከሰስቲ ወረ/
ነፍ/ሄት ኣብርሃም ወልደስላሴ ት/ዕድመ 
ዋዜማ ኣብርሃም +2 ኣቦነት ንምስራዝ 
ዝምልከት ክሲ ኣብ ልዕሌኹም መስሪቶም 
ስለዘለዉ፡ ብኣካል ወይ ብሕጋዊ ወኪል 
ን16/1/24 ኣብ ቤ/ፍ 1ይ መጋባእያ ቁ.32 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ኮማዊ ቤት-ፍርዲ ፓራዲዞ

ወ/ሮ ምልእተ ኣብርሃ ኪዳነ፡ ሓውና 
ኣይንኣለም ኣብርሃ ኪዳነ ስለዝዓረፈ፡ 
ኣነ ምስ ሓደ ሓወይ ወረስቱ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን23/1/24 ኣብ ቤ/ፍ ይቕረብ።

ወ/ሮ ለተንኪኤል በየነ ኪዳነ፡ ሓትነይ 
መድህን በራኺ ሓጎስ ስለዝዓረፈት፡ 
ንኣደይ ነፍ/ሄሪት ሰንበቱ በራኺ ሓጎስ 
ብምትካእ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን22/1/24 
ኣብ ቤ/ፍ ይቕረብ።

ኮማዊ ቤት-ፍርዲ 
ማይ ተመናይ

ወ/ሮ ሳባ ገብረስላሴ ጸጋይ፡ በዓል ቤተይ 

ዮናስ ሓጎስ መለስ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ 
ስለዝበለት፣ ዝቃወም እንተሎ፡ ን15/1/24 
ኣብ ቤ/ፍ ይቕረብ።

ኣቶ ዳዊት ክፍለ መንግስቱ፡ ኣዴና ሮማ 
ዘወልዲ ሓጎስ ስለዝዓረፈት፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን15/1/24 ኣብ 
ቤ/ፍ ይቕረብ።

ኣቶ ሄኖስ ዓንዶም ወልደሚካኤል፡ ኣቦና 
ዓንዶም ወልደሚካኤል ቀለታ ስለዝዓረፈ፡ 
ኣነ ምስ 7 ኣሕዋተይ ወረስቲ ምዃንና 
ይረጋገጸልና፡ ንኣዴና ድማ ናይ መጻምዲ 
መሰላ ይተሓለወላ ስለዝበለ፣ ዝቃወም 
እንተሎ፡ ን14/1/24 ኣብ ቤ/ፍ ይቕረብ።

ወ/ሮ ፍረወይኒ ተስፋይ ሃብተ፡ ኣዴና 
እምባፍራሽ ገብራይ ሰቛር ስለዝዓረፈት፡ ኣነ 
ምስ 1ሓወይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን14/1/24 
ኣብ ቤ/ፍ ይቕረብ።

ኮማዊ ቤት-ፍርዲ ጸጸራት

ወ/ሮ ቅዱሳን ዳዊት ማና፡ ኣደይ ኣሰፋሽ 
ሃይለ ኣስገዶም ስለዝዓረፈት፡ ኣነ ምስ 2 
ህልዋት 1መዋቲት ተተካእቲ 9 ደቃ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን14/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ኣባሻውል

ኣቶ ኤልዮድ ሲራክ ብርሃነ፡ ኣቦይ ሲራክ 
ብርሃነ ገብረ ስለዝተሰወአ፡ ኣነ ምስ 1 
ሓፍተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን11/1/24 ኣብ 
ቤ/ፍ ይቕረብ።

ኮማዊ ቤት-ፍርዲ ኣኽርያ

ወ/ሮ ማና ብርሃነ ገብሩ፡ ኣደይ ወ/ሮ 
ታደለሽ ተገኘ ካሳ ስለዝዓረፈት፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ኮማዊ ቤት-ፍርዲ ገዛ ባንዳ

ከሳሲ ሄኖክ ኣብርሃ ገብረየውሃንስ፡ 
ተኸሰስቲ ኣበባ ቦኽሬጼን ተስፋይን 
ወረ/ነሄር ቦኽረጼን ተስፋይ ናይ ስም 
ምትሕልላፍ ክሲ ተመስሪቱልኩም ስለዘሎ፡ 
ኣድራሻኹም ስለዘይተፈልጠ፡ ብኣካል 
ወይ ብሕጋዊ ወኪል ን10/1/24 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ወ/ሮ ምጽላል ተመልሶ ኣብርሃ፡ ሓፍተይ 
ርግኣት ተመልሶ ስለዝዓረፈት፡ ኣነ ምስ 
3 ደቂ ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን9/1/24 ኣብ ቤ/ፍ ይቕረብ።

ኮማዊ ቤት-ፍርዲ ገጀረት

ኣቶ ኣማኑኤል በየነ ግልያኡ፡ ኣቦና ጊልያኡ 
ወልዱን ኣዴና ኣምለሰት ጸጋይ ተስፉን 
ስለዝዓረፉ፡ ኣነ ምስ 3 ኣሕዋተይ ድማ 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን9/1/24 ኣብ ቤ/ፍ 
ይቕረብ።

ኮማዊ ቤት-ፍርዲ እምባደርሆ

ወ/ሮ ኢትዮጵያ ገብረሂወት 
ገብረጻድቕ፡ በዓል ቤተይ ወልደትንሳኤ 
ተኽለሃይማኖት ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 1 
ወዱ ድማ ወራሲ ምዃኑ ይረጋገጸሉ 
ስለዝበለት፣ ዝቃወም እንተሎ፡ ን13/1/24 
ኣብ ቤ/ፍ ይቕረብ።

ኣቶ ኤርምያስ ተኸስተ ገብረሚካኤል፡ 
ኣቦና ተኸስተ ገብረሚካኤል 
ዓብደሚካኤል ስለዝዓረፈ፡ ኣነ ምስ 7 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ወ/ሮ ምልእተ ወልደየሱስ ተስፉ፡ በዓል 
ቤተይ ገብረእዝግኣብሄር ተስፋዝጊ 
ዘርኡ ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 1ጓሉ ድማ 
ወራሲት ምዃና ይረጋገጸላ ስለዝበለት፣ 
ዝቃወም እንተሎ፡ ን11/1/24 ኣብ ቤ/ፍ 
ይቕረብ።

ወ/ሮ ሂወት ተኽልዝጊ ወልደጋብር፡ 
በዓል ቤተይ ሃብተጼን ዑቕባገርግሽ 
ገብረመስቀል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 7 ደቁ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን13/1/24 
ኣብ ቤ/ፍ ይቕረብ።

ወ/ሮ ርግበ መስፍን ፍስሓጼን፡ 
በዓል ቤተይ ሃብተሚካኤል ሰለሙን 
ዑቕባገርግሽ ስለዝዓረፈ፡ንዓይ ናይ 
መጻምዲ መሰለይ ይተሓለወለይ፡ 4 ደቁ 
ድማ ወረስቲ ምዃኖም ይረጋገጸሎም 
ስለዝበለት፡ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ኮማዊ ቤት-ፍርዲ ዓዲቁንጺ

ከሳሲት ገነት ተፈሪ፡ ተኸሳሲ ሙሴ 
ኣምባሳጂር፡ በዓልቲ ቤትካ ናይ ሓዳር 
ክሲ ኣቕሪባትልካ ስለዘላ፡ ብኣካል 
ወይ ብሕጋዊ ወኪል ን2/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ቤት-ፍርዲ ዞባ 
ደቡብ ድባርዋ

ሃንሱ ክፍሉ ጊላይ ምባል ተሪፉ፡ ሸዊት 
ክፍሉ ጊላይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ኮማዊ ቤት-ፍርዲ ድባርዋ

ወ/ሮ ሙሉ ሰመረ ዑቕባዝጊ፡ ሓፍተይ 
ንግስቲ ሰመረ ዕቑባዝጊ ስለዝዓረፈት፡ 
ሓዳር ይኹን ውላድ ስለዘይብላ፡ 
ኣነ ወራሲታ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ቤት-ፍርዲ ዞባ ደቡብ 
መንደፈራ

ሰገን ኣረጋይ ክፍለዝጊ ምባል ተሪፉ፡ 
ኣልማዝ ኣረጋይ ክፍለዝጊ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን11/1/24 ኣብ ቤ/ፍ 4ይ 
መጋባእያ ይቕረብ።

ኮማዊ ቤት-ፍርዲ መንደፈራ

ኣቶ ጎይትኦም ሃይለ ገብረኣምላኽ፡ ኣቦና 
ሃይለ ገብረኣምላኽ ሰቛርን ኣዴና ኣማረሽ 
ሃብተገርግስ ፍስሃየን ስለዝዓረፉ፡ ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን15/1/24 
ኣብ ቤ/ፍ ይቕረብ።

ኣቶ ሙሴ ተስፉ ገብረሂወት፡ ኣቦይ ተስፉ 
ገብረሂወት መሓሪ ስለዝዓረፈ፡ ንኣዴና 
ወ/ሮ ርግበ ሰለሙን ሳህለ ናይ መጻምዲ 
መሰላ ይተሓለወላ፡ ኣነ ምስ 8 ኣሕዋተይ 
ድማ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን16/1/24 
ኣብ ቤ/ፍ ይቕረብ።

ወ/ሮ ነብያት ወልደስላሴ ኣብራሃ፡ 
በዓል ቤተይ ዮውሃንስ ግርማይ ሓድጉ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡  5 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን2/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ማይ ዓይኒ

ወ/ሮ ሂወት መብራህቶም ተኪአ፡ በዓል 
ቤተይ ተኽለሃይማኖት ምሕረትኣብ 
ጋይም ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን9/1/24 
ኣብ ቤ/ፍ ይቕረብ።

ላዕለዋይ ቤት-ፍርዲ ዞባ 
ደቡብ ደቀምሓረ

ተኸሳሲ ኣቶ ዮሴፍ ተስፋሃንስ ሓጎስ፡ 
ብናይ ካሕሳ ጉዳይ ተኸሲሱ ክርከብ 
ስለዘይተኻእለ፡ ከሰስቲ ኣቶ የማነ 
ካሓሳይ ወ/ሮ ምሕረት ብጋዜጣ ሓዳስ 
ኤርትራ ይጸወዓልና ስለዝበሉ፡ ብኣካል 
ወይ ብሕጋዊ ወኪል ን24/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ቤት-ፍርዲ ዞባ ደቡብ 
ደቀምሓረ

ጎብለል ጸጋይ ቦኽረጼን ምባል ተሪፉ፡ 
ሳሙኤል ጸጋይ ቦኽረጼን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/12/23 ኣብ ቤ/ፍ ይቕረብ።

ለተሃንስ ክብርኣብ ተስፋገርግስ ምባል 
ተሪፉ፡ ሰላም ክብርኣብ ተስፋገርግስ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን18/1/24 ኣብ ቤ/ፍ 
ይቕረብ። 

ቤት-ፍርዲ ዞባ ደቡብ ዓዲ 
ዃላ

ቀዳዊ ሓይልኣብ ግርማይ ምባል ተሪፉ፡ 
ዮውሃንስ ሓይልኣብ ግርማይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን5/1/24 ኣብ ቤ/ፍ 2ይ መጋባእያ 
ይቕረብ።

ኮማዊ ቤት-ፍርዲ እንዳገርግስ

ርግኣት ተኽለወይኒ ፡ ኣቦና ተኽለወይኒ 
ገብረትንሳኤ ስለዝተሰወአ፡ ኣብ ዝንቀሳቐስ 
ይኹን ዘይንቀሳቐስ ንብረት ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን10/1/24 

ኣብ ቤ/ፍ ይቕረብ።

ኮማዊ ቤት-ፍርዲ ዓዲ ብዛገ
ወ/ሮ ዘቢብ ወልደማርያም ተኪኤ፡ 
ተኸሳሲ ኣቶ ኣብርሃም ግርማጼን ኣርኣያ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን24/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ኮማዊ ቤት-ፍርዲ ከተማ 
ዓዲ ቐይሕ

ወ/ሮ ራህዋ ጠዓመ ካሳ፡ ኣዴና ኣለም 
ብርሃና ወለገብሪኤል ስለዝዓረፈት፡ ኣነ 
ምስ 5 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን9/1/24 ኣብ ቤ/ፍ ይቕረብ።

ኮማዊ ቤት-ፍርዲ 
ከባቢ ነፋሲት

ወ/ሮ ዛህራ መሓመድ ሳልሕ፡ ጓለይ ሰዓዳ 
ዓብደልሓፊዝ ዑመርሕያ ስለዝተሰወአት፡ 
ኣነ ኣዲኣ ኣብ ዝንቀሳቐስ ይኹን 
ዘይንቀሳቐስ ንብረት ወራሲት ምዃነይ 
ይረጋገጸለይ ስለዝበለት፣ ዝቃወም እንተሎ፡ 
ን4/1/24 ኣብ ቤ/ፍ ይቕረብ።

ኮማዊ ቤት-ፍርዲ ከባቢ 
1 ን/ዞባ ባጽዕ

ወ/ሮ ሕርይቲ ጸሃየ ጊላማርያም፡ ወደይ 
ናሆም ሓሰን ዓሊ ስለዝዓረፈ፡ ኣነ ጥራይ 
ወራሲቱ ምዃነይ ይረጋገጸለይ ስለዝበለት፣ 
ዝቃወም እንተሎ፡ ን10/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ከባቢ 
02 ባጽዕ

ኣቶ ሚካኤል ረድኢ ኣስገዶም፡ ናይ 
ትሕቲ ዕድመ ደቁ ሕጋዊ ሞግዚት ኮይኑ፡ 
ኣዲአን ተጋዳሊት መርሃዊት ኣስመላሽ 
ተኽለሚካኤል ስለዝተሰወአት፡ 2 ደቃ 
ወረስቲ ምዃነን ይረጋገጸለን ስለዝበለት፣ 
ዝቃወም እንተሎ፡ ን11/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ከባቢ
 01-06 ከረን

ኣቶ ግርማጼን ጸጋይ ገብረትንሳኤ፡ ኣቦና 
ጸጋይ ገብረትንሳኤ በያንን ኣዴና ምሕረት 
ገብረማርያም ሓጎስን ስለዝዓረፉ፡ ኣነ ምስ 
5 ኣሕዋተይ ኣብ ቀዋምን ተንቀሳቓስን 
ንብረት ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን11/1/24 
ኣብ ቤ/ፍ ይቕረብ።

ቤት-ፍርዲ ዞባ/ጋ/ባርካ ጎልጅ

ኣንገሰት ተሸመ ስዓረ ምባል ተሪፉ፡ 
ኣምለሰት ተሸመ ሰዓረ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን8/1/24 ኣብ ቤ/ፍ ይቕረብ።

ኮማዊ ቤት-ፍርዲ ከባቢ 
ብሌን ኮማ ዓሰብ

ኣቶ ኣስመሮም ሃይለ፡ ሓፍተይ ንግስቲ 
ሃይለ ገብረሩፋኤል ስለዝዓረፈት፡ ኣነ 
ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን28/12/23 
ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምልክታምልክታምልክታምልክታ

ላዕለዋይ ቤት-ፍርዲ ኣስመራ

ኣብ መንጎ ከሰስቲ 1.ደውበል ተመስገን 
ፍስሃጽዮን 2.ኣዶናይ ተመስገን 
ፍስሃጽዮንን ተኸሰስቲ 1.ወይ/ህድኣት 
ፍስሃጽዮን 2.ሓዳስ ፍስሃጽዮን 3.ወይ/
ትርሓስ  ፍስሃጽዮን 4. ወይ/ዝያዳ  
ፍስሃጽዮን 5.ወረ/ነፍ ገነት  ፍስሃጽዮን 
ዘሎ ናይ ምቅሊት ውርሲ ዝምልከት 
ክሲ ቀሪቡልኩም ስለዘሎ፡ ኣድራሻኹም 
ስለዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ብኣካል ወይ ብሕጋዊ 
ወኪል ን10/1/24 ኣብ ቤ/ፍ ቁ.37 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ቤት-ፍርዲ ዞባ ማእከል ኣስመራ

ከሳሲ ሌ/ኮ/ኣፈወርቂ ሃብተማርያም 
ዑቕባጋብር፡ ተኸሳሲ ወረ/ነፍ ሓረጉ 
ነማርያም ኣቶ ተስፋማርያም ዑቕበ፡ ናይ 
ምቅሊት ውርሲ ክሲ ተመስሪቱ ስለዘሎ፡ 
ብኣካል ወይ ብሕጋዊ ወኪል ን15/1/24 
ኣብ ቤ/ፍ 3ይ መጋባእያ ቁ.37 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ኣውሲኣና ግርማይ ምባል ተሪፉ፡ 
ሆሳእና ግርማይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን4/1/24 
ኣብ ቤ/ፍ 1ይ መጋባእያ ቁ.32 ይቕረብ።

ሲዶን ግርማይ ምባል ተሪፉ፡ ሲኖዶስ 
ግርማይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን4/1/24 
ኣብ ቤ/ፍ 1ይ መጋባእያ ቁ.32 ይቕረብ።

ኣቤል መድሃኔ ገብረስላሰ ምባል ተሪፉ፡ 
ኣቤል ተስፋሚካኤል ተኽለኣብ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን5/1/24 ኣብ ቤ/ፍ 2ይ 
መጋባእያ ቁ.35 ይቕረብ።

ፍጹምረዘነ ሃብተሚካኤል ምባል ተሪፉ፡ 
ተመስገን ረዘነ ሃብተሚካኤል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን5/1/24 ኣብ ቤ/ፍ 2ይ መጋባእያ ቁ.35 
ይቕረብ።

ኤቨን ረዘነ ሃብተሚካኤል ምባል ተሪፉ፡ 
ዘመን ረዘነ ሃብተሚካኤል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን5/1/24 ኣብ ቤ/ፍ 2ይ መጋባእያ ቁ.35 
ይቕረብ።

ተስፋኣለም ነጋሲ ምባል ተሪፉ፡ ተፌ 
ነጋሲ ተባሂሉ ይተኣረመለይ ስለዝበለ፡ 
ዝቃወም እንተሎ፡ ን16/1/24 ኣብ ቤ/ፍ 
1ይ መጋባእያ ቁ.32 ይቕረብ።

ሑርያ ኣደም ኣማን ምባል ተሪፉ፡ ሑርያ 
ኣደም ሓምድ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን15/1/24 
ኣብ ቤ/ፍ 3ይ መጋባእያ ቁ.37 ይቕረብ።

ሳብሪን ኪሮስ ሓድጉ ምባል ተሪፉ፡ ሳብሪን 
ዮናስ ሓድጉ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን15/1/24 
ኣብ ቤ/ፍ 3ይ መጋባእያ ቁ.37 ይቕረብ።

ሃኒ ኤልያስ ሃይለ ምባል ተሪፉ፡ ሃኒኤልያስ 
ሃይለ ኣረጋይ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/1/24 
ኣብ ቤ/ፍ 3ይ መጋባእያ ቁ.37 ይቕረብ።

ራያት ፈረጅ ስዒድ ምባል ተሪፉ፡ 
ራያት መሓመድፈረጅ ስዒድ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/1/24 ኣብ ቤ/ፍ 2ይ 
መጋባእያ ቁ.35 ይቕረብ።

ቪቪያና ሚኪኤል ጎይትኦም ምባል 
ተሪፉ፡ ቪቪያና ቢንያም በላይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/1/24 ኣብ ቤ/ፍ 3ይ 
መጋባእያ ቁ.37 ይቕረብ።

ኮማዊ ቤት-ፍርዲ ፓራዲዞ

ከሳሲት ወ/ሮ ራሄል ገብረትንሳኤ፡ ተኸሳሲ 
ኣቶ ቢንያም ተስፋሚካኤል ተኽሉ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን9/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ወ/ት ናድያ ታደሰ ኣያሌው፡ ነፍ/
ሄሪት ሃንሱ ገብረክርስቶስ ሰለሙን ምስ 
ኣሕዋታ ብውርሲ ንዝረኸበቶ ብጽሒታ 
ንደቂ ጓል ሓፍተይ ክኸውን ኢላ ለበዋ 
ስለዝገደፈትልና፡ ኣነ ምስ 2 ኣሕዋተይ 
ተቐበልቲ ለበዋ ኢና ስለዝበለት፣ ዝቃወም 
እንተሎ፡ ን22/1/24 ኣብ ቤ/ፍ ይቕረብ።

ኮማዊ ቤት-ፍርዲ ዕዳጋ ሓሙስ

ወ/ሮ ልያ ገብረመስቀል መድህን፡ ኣደይ 
ለተኺዳን ዑቕቡ ወልዱ ስለዝዓረፈት፡ 
ኣነ ምስ 1ሓፍተይ ጥራይ ወራስቲ 
ምዃንና ይረጋገጸልና ስለዝበለት፣ 
ዝቃወም እንተሎ፡ ን15/1/24 ኣብ ቤ/ፍ 
ይቕረብ።

ኣቶ ፍቓዱ ብርሃነ፡ ኣዴና ለተንጉስ ዘርአ 
ክፍለገርግስ ስለዝዓረፈት፡ ኣነ ምስ 8 
ኣሕዋተይ ወርስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን12/1/24 
ኣብ ቤ/ፍ ይቕረብ።

ኮማዊ ቤት-ፍርዲ ማይ ተመናይ

ወ/ሮ ምሕረት ገብረኣብ መሓሪ፡ 
በዓል ቤተይ ጸጋይ በየነ ተስፋማርያም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን15/1/24 ኣብ ቤ/ፍ 
ይቕረብ።

ኣቶ ግርማጽየን ኣብርሃ ሕድሩ፡ በዓልቲ 
ቤተይ ባህጉ ወልደየውሃንስ ኣልመዶም 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን8/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ገዛ ባንዳ

መልኣከ ኣረፋይነ ገብረማርያም፡ ኣደይ 
ለምለም ፍስሃጽዮን ተስፉ ስለዝዓረፈት፡ 
ኣነ ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን10/1/24 
ኣብ ቤ/ፍ ይቕረብ።

ኮማዊ ቤት-ፍርዲ ጸጸራት

ወ/ሮ ኣስቴር ትካቦ፡ ኣቦና ትካቦ ገደ 
ተስፋጸዮንን ኣዴና ገነት ዑቕባዝጊ 
ተኽለን ስለዝዓረፉ፡ ኣነ ምስ 1 ህልውቲ 

ሓፍተይን 1 መዋቲት ተተካእቲ 3 ደቃን 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን15/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ጸሎት

ወ/ሮ ምሕረት ዑቕባገብሪኤል 
ወልደማርያም፡ በዓል ቤተይ ካሕሳይ 
ተስፋይ  ወልደሚካኤል ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 5 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ዓዲ ገብራይ

ኣቶ ናትናኤል በላይ፡ ወኪል ኣቶ 
በላይ ገብረእንድርያስ፡ ተኸሳሲት ወ/ሮ 
ዮርዳኖስ ጸጋይ ሰረቐ፡ ናይ ሓዳር ክሲ 
ቀሪቡልኪ ስለዘሎ፡ ብኣካል ወይ ብሕጋዊ 
ወኪል ን8/1/24 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክረአ ምዃኑ ነፍልጥ።

ኮማዊ ቤት-ፍርዲ ከተማ ደቀምሓረ

ወ/ሮ ለተብርሃን በራኺ ሃይለ፡ በዓል 
ቤተይ ዮውሃንስ ካሕሳይ ወ/ስላሴ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 3 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን11/1/24 ኣብ ቤ/ፍ 
ይቕረብ።

ቤት-ፍርዲ ዞባ ደቡብ ዓዲ ቐይሕ 

ልዋም ይብራህ ገብረሚካኤል ምባል 
ተሪፉ፡ ሳምራዊት ይብራህ ገብረሚካኤል 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን10/1/24 ኣብ ቤ/ፍ 
ይቕረብ።

ንጽህቲ ኪዳነ ተኪኤ ምባል ተሪፉ፡ ዕንበባ 
ኪዳነ ተኪኤ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን8/1/24 
ኣብ ቤ/ፍ ይቕረብ።

ቤት-ፍርዲ ዞባ ደቡብ ዓረዛ

ፍሻለ ፍስሃየ በርሀ፡ ስም ትሕቲ ዕድመ 
ጓለይ ምንያ ፍሻለ ፍስሃየ ምባል ተሪፉ፡ 
ሄቨን ፍሻለ ፍስሃየ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን27/12/23 
ኣብ ቤ/ፍ ይቕረብ።

ቤት-ፍርዲ ዞባ ሰ/ቀ/ባሕሪ ጊንዳዕ

ሳልሕ መሓመድ ማሕሙድ ምባል 
ተሪፉ፡ ሳልሕ ማሕሙድ ናስር ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን11/1/24 ኣብ ቤ/ፍ ይቕረብ።

ኮማዊ ቤት-ፍርዲ ኤደን 02 
ዒላበርዕድ

ከሳሲት ወ/ሮ ኣስራር ሃብተ ከሃል፡  ተኸሳሲ 
ኣቶ ጠዓመ ኣርኣያ ትኳቦ፡ በዓልቲ ቤትካ 
ናይ ሓዳር ክሲ ኣቕሪባትልካ ስለዘላ፡ 
ብኣካል ወይ ብሕጋዊ ወኪል ን4/1/24 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ቤት-ፍርዲ ዞባ ጋሽ ባርካ ኣቑርደት

  

  
              

          
      መመድድረረኽኽ  ማማእእከከልል  ሞሞያያዊዊ  ስስልልጠጠናና  ከከምም  መመቐቐጽጽልልታታ  ናናይይቲቲ  ኣኣብብ  ዝዝሓሓለለፈፈ  ዓዓመመታታትት  

ንንሰሰራራሕሕተተኛኛታታትት  መመንንግግስስቲቲንን  ተተምምሃሃሮሮንን  ኣኣብብ  ውውልልቃቃዊዊ  ስስራራሕሕ  ንንዝዝነነጥጥፉፉ  ኣኣብብ  

ዘዘዝዝጥጥዕዕሞሞምም  ግግዜዜ  ስስልልጠጠናናታታትት  ክክህህብብ  ከከምምዝዝጸጸንንሔሔ  ዝዝፍፍለለጥጥ  ኮኮይይኑኑ፥፥  ሕሕጂጂ’’ውውንን  ብብሓሓድድሽሽ  

ውውዳዳቤቤንን  መመሰሰልልጠጠኒኒ  መመሳሳርርሒሒታታትትንን  ከከምም’’ውውንን  ኣኣዝዝዮዮምም  ምምኩኩራራትትንን  ዓዓሚሚቅቅ  ዘዘመመናናዊዊ  

ፍፍልልጠጠትት  ዝዝዓዓጠጠቑቑ  ኣኣሰሰልልጠጠንንቲቲ  ብብምምድድላላውው  ኣኣብብዞዞምም  ዝዝስስዕዕቡቡ  ሞሞያያዊዊ  ስስልልጠጠናናታታትት፥፥    

ስስልልጠጠናና  ምምሃሃብብ  ቀቀጺጺሉሉ  ከከምምዘዘሎሎ  ይይሕሕብብርር።።  

ሀሀ..    ዘዘለለውውናና  ሞሞያያዊዊ  ስስልልጠጠናናታታትት  ((CCoouurrsseess))  
 ትትምምህህርርቲቲ  ኮኮምምፒፒተተርር   ግግራራፊፊክክስስ  ((CCCC--22001177))  
 ኤኤሌሌክክትትሮሮኒኒክክስስ   ቪቪድድዮዮ  ኤኤዲዲቲቲንን  ((CCCC--22001177))  
 ጽጽገገናና  ኮኮምምፒፒተተርር   ጽጽገገናና  ሞሞባባይይልል  
 ካካሜሜራራ  ሹሹቲቲንን   Principle of Accounting + 

Peachtree  
 ኣኣውውቶቶ  ካካድድ   Peachtree and Tally software 

ብብተተወወሳሳኺኺ፥፥  
  1. Electronics Level 2 and Level 3   
  2. Printer and Photocopier maintenance  
  3. Graphics Level 2 (Illustrator and InDesign)           
                  ፡፡  22ንን  ልልዕዕሊሊኡኡንን  ንንዝዝማማሃሃሩሩ  ዓዓቢቢ  ምምጉጉዳዳልል  ዋዋጋጋ  ንንገገብብርር  

                  ፡፡  ንንኹኹሎሎምም  ተተማማሃሃሮሮናና  ምምትትካካልል  ድድሽሽ  ብብነነጻጻ  ንንምምህህርር    

        ኣኣድድራራሻሻናና፥፥  ንንመመጓጓዓዓዝዝያያ  ምምቹቹእእ  ቦቦታታ  ኣኣብብ  ማማእእከከልል  ከከተተማማ  ድድሕሕሪሪ    ካካርርቱቱምም    

  ሆሆቴቴልል  ጎጎድድኒኒ  Red sea Corporation (09)  ፊፊትት    ዶዶርር..  ማማሕሕሙሙድድ      

                        ሕሕክክምምናና  ስስኒኒ።።    ቴቴሌሌ..  0077220044555511  //0077221188443322  
 

 

 

 

 

 

ሓበሬታ

 - ኩሉ መዳያዊ ሓቅታት ኤች.ኣይ.ቪ. 
ንምፍላጥ፡
ናብ ሃገራዊ ማሕበር ብድሆ ኤርትራ
ኣገልግሎት ምኽሪ ብተሌፎን ደውሉ።

ሰዓታት ስራሕ - ካብ ሰኑይ ክሳብ ዓርቢ 
ንግሆ

8፡00 -12፡00፣ ምሸት ድማ ካብ 2፡00
– 6፡00 ድ.ቀትሪ፡ ብቁ. ስልኪ 110179 ደውሉ።
ቁ.ሳ.ፖስጣ 5537፣ E-Mail; bidhonational@gmail.com
ስቕታ ጎዳኢ እዩ - ደውሉ ብዛዕባ ኤች.ኣይ.ቪ ብግልጺ ንዘራረብ።

በኺት ባቢክር እድሪስ ዑስማን ምባል 
ተሪፉ፡ ዓሊበኺት ኣቡበከር እድሪስ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን12/1/24 ኣብ ቤ/ፍ ይቕረብ።

ሰሚራ ኣሕመድ ምባል ተሪፉ፡ ሰሚራ 
ሓምድ እድሪስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን12/1/24 
ኣብ ቤ/ፍ ይቕረብ።

ቤት-ፍርዲ ዞባ/ጋ/ባርካ ሻምብቆ

ግርማይ ሃይለ ክፍለ ምባል ተሪፉ፡ ሮቤል 
ሃይለ ክፍለ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን10/1/24 
ኣብ ቤ/ፍ ይቕረብ።

ዳንኤል በርሀ ወልደገብርኤል ምባል 

ተሪፉ፡ ዳንኤል ብርሃነ ወልደገብርኤል
ተ ባሂሉ ይተኣረመለይ ስለዝበለ፣ ዝቃወም 
እንተሎ፡ ን10/1/24 ኣብ ቤ/ፍ ይቕረብ። 

ፍሊሞን ተወልደ ምባል ተሪፉ፡ ፍሊሞን 
ተወልደብርሃን ተባሂሉ ይተኣረመለይ 
ስለዝበለ፣ ዝቃወም እንተሎ፡ ን10/1/24 
ኣብ ቤ/ፍ ይቕረብ።

ቤት-ፍርዲ ኣንቶረ

ወ/ሮ ትምኒት ዛይድ ፍስሃየ፡ በዓል 
ቤተይ ቀሺ ዛይድ ተወልደብርሃነ ሃይለ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቀይ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን11/1/24 ኣብ ቤ/ፍ 
ይቕረብ።  



ሓዳስ   ኤርትራ

ሻምፕዮን ኵዕሶ እግሪ ቀጺሉሻምፕዮን ኵዕሶ እግሪ ቀጺሉ
ሻምፕዮን ካልኣይ ዲቪዥን ኵዕሶ እግሪ ዞባ ማእከል፡ ዝሓለፈ ሰሉስ፡ ኣብ ምድብ ‘ለ’ 

ዝርከባ ጋንታታት ብዘካየዳኦ ጸወታታት ቀጺሉ ነይሩ። 
  ቀዲመን ኣብ ሰዓታት ፍርቂ መዓልቲ ዝገጠማ ማይተመናይን ፓራዲዞን ነይረን። 

ፓራዲዞ፡ ድሕሪ ዕረፍቲ ኣብ መበል 67ን 84ን ደቓይቕ ብመገዲ ናትናኤል በየነን 
ናትናኤል ግደን ብዝረኸበተን ሸቶታት ከኣ 2ብ0 ተዓዊታ፣ ነጥባ ናብ ሽድሽተ ክብ 
ኣቢላ። 
  ስዒበን፡ ሽዱሽተ ነጥቢ ዝነበራ ኣርባዕተ ኣስመራን ገጀረትን ተጻዊተን። ቅድሚ 

ዕረፍቲ ሸቶ ዘይተራእየላ እዛ ጸወታ፡ ድሕሪ ዕረፍቲ ኣብ መበል 57 ደቒቕ ግና፡ 
ኣርባዕተ ኣስመራ፡ ብመገዲ ሮቤል ግደይ ሸቶ ረኺባ 1ብ0 ተዓዊታ። በዚ ውጽኢት፡ 
ኣርባዕተ ኣስመራ ትሽዓተ ነጥቢ ክትእክብ ክኢላ ኣላ። 
  ጸወታ ደንደንን ዕዳጋ ሓሙስን ኣብ መወዳእታ ዝተኻየደት ነይራ። ክሳብ 80 

ደቒቕ ክልተአን ጋንታታት ሸቶ ከየመዝገባ ክጐዓዛ ድሕሪ ምጽናሕ፡ ኣብታ ደቒቕ 
ግና፡ ተጻዋታይ ዕዳጋ ሓሙስ ዓወት ዑቕባይ እንኮን መዐወቲትን ሸቶ ብምቝጻሩ 
ሰለስተ ነጥቢ ክወስዱ ክኢሎም። ዕዳጋ ሓሙስ፡ ካብ ኣርባዕተ ጸወታታት ትሽዓተ ነጥቢ 
ከተዋህልል እንከላ፡ ደንደን ከኣ፡ ኣብ ሓሙሽተ ግጥማት ተመሳሳሊ ነጥቢ ሒዛ ትርከብ። 
ደንደን ሓንቲ ዕዳጋ ሓሙስ ክልተ ጸወታታት ከኣ ይተርፈን። 
  እዚ ውድድር፡ ሎሚን ጽባሕን ኣብ ምድብ ‘ሀ’ ዝርከባ ጋንታታት ብዘካይዳኦ 

ጸወታታት ክቕጽል እዩ። ሰምበል ምስ ኣባሻውል፡ ክንፊ ሓይሊ ኣየር ምስ ኣልታሕሪር፡ 
ጽባሕ ከኣ፡ ጎዳይፍ ምስ ጸጸራት፡ ገዛ-ባንዳ ምስ ኣኽርያ ኣብ ስታድዩም ኣስመራ ጸወታ 
ተሰሪዑለን ከምዘሎ፡ ህዝባዊ ርክባት ናይ’ቲ ፈደረሽን ሓቢራ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 33 ዓመት ቁ.96 21 ታሕሳስ 2023 - ገጽ 7

ነይማር፡ ካብ ኮፓ ኣመሪካ 2024 ተኣልዩ
ኣብ ናይ ተሃድሶ ግዜ ዝርከብ ኣጥቃዓይ 

ሃገራዊት ጋንታ ብራዚል ነይማር ጁንየር፡ 
ብሰንኪ እቲ ኣጋጢምዎ ዘሎ ናይ ብርኪ 
መጉዳእቲ፡ ካብ ኮፓ ኣመሪካ 2024 
ከምዝበኵር፡ ዳይረክተር እታ ጋንታ 
ኣፍሊጡ።
  ነይማር፡ ዝሓለፈ ወርሒ ጥቅምቲ፡ ማልያ 

ሃገሩ ለቢሱ እናተጻወተ ከቢድ ናይ ብርኪ 
መጉድእቲ ኣጋጢምዎ እናነብዐ ምውጽኡ 
ይፍለጥ። ዝሓለፈ ወርሒ ሕዳር ከኣ፡ 
መብጣሕቲ ከምዘካየደ ይዝከር። ኣብቲ እዋን 
ግና፡ እዚ ብሉጽ ኣጥቃዓይ ኣብቲ ዝመጽእ 
ዓመት ኣብ ወርሓት ሰነን ሓምለን ዝካየድ 
ውድድር ክምለስ ከምዝኽእል እዩ ዝግለጽ 
ነይሩ። 
  ይዅን’ምበር፡ እቲ ዝነበረ ተስፋ በቲ ነዚ 

መብጣሕቲ ዘካየደ ዶክተር ቅሂሙ ኣሎ። 
እዚ ሮድሪጎ ላስማር ዝተባህለ ዶክተር፡ 
“ቀልጢፍካ ንምሕዋይ ዝግበር ዘየድሊ ናይ 
ኮን ደኾን ስጉምቲ የለን። ትጽቢትና ኣብ 
ምጅማር ዓመተ ስፖርት ኤውሮጳ 2024 
ማለት ኣብ ነሓሰ ድሉው ክኸውን እዩ።” 
ኢሉ። 
  እዚ ዶክተር፡ ቅድሚ ትሽዓተ ኣዋርሕ 

ብዛዕባ ምምላስ ነይማር ምዝራብ ከቢድ 

ምዃኑ ብምግላጽ፡ መለጋግቦ ኣዕጽምቱ 
ዳግማይ ክሳብ ዝህነጽ ግዜ ከምዘድልዮ 
ኣረዲኡ። ዓቃላት ክኾኑ ከምዘለዎም እውን 
ዝዛረብ ዶክተር ላስማር፡ ትጽቢቶም ነይማር 
ዳግማይ ኣብ ዝለዓለ ደረጃ ምጽዋት 
ክህሉ ምዃኑ፡ እዚ ግና፡ ነቶም ደረጃታት 
እንተተኸቲሎም ጥራይ ከምዝሰምር ይዛረብ። 
  እዚ ዜና፡ ነታ ጌና ካብ እንግደዓ እዚ 

ኣጥቃዓይ ዘይተናገፈት ዘላ ሃገራዊት ጋንታ 
ድቃስ ዝኸልእ እዩ። ብራዚል፡ ኣብዚ ነይማር 
ዝጻወተሉ ናይ መጥቃዕቲ መስመር፡ ንኸም 
ቪንስየስ፡ ሮድሪጎ፡ ጂሰስ፡ ፑኬታ፡ ማርቲኔሊን 
ሪቻርሊሶንን ሒዛ ትርከብ። 

  ብ79 ኣህጉራዊ ሸቶታት ዝለዓለ 
ኣመዝጋቢ ሸቶ እዛ ሃገራዊት ጋንታ 
ምዃኑ ዝፍለጥ ነይማር፡ ብሰንኪ ተደጋጋሚ 
መጉዳእቲ ብዙሕ ግጥማት ከሲሩ እዩ። 
ሰሪ’ዚ ናይ ሕጂ መጉዳእቲ ድማ፡ ንሓዳሽ 
ክለቡ ኣል-ሂላል ክንዮ ሓሙሽተ ግጥማት 
ከይተጻወተላ ንዓመት ምሉእ ክርሕቃ 
ተቐሲቡ ይርከብ።
  ኣብ 2024 ንመበል 48 ግዜ ዝካየድ ኮፓ 

ኣመሪካ፡ ካብ 20 ሰነ ክሳብ 14 ሓምለ ኣብ 
ኣመሪካ እዩ ክሰናዳእ። ብራዚል ከኣ፡ ኣብ 
ምድብ ኣርባዕተ ኣንጻር ኮሎምቢያ፡ ፓራጓይ፡ 
ኮስታ ሪካን ሆንዱራስን ተደላዲላ ትርከብ።

ኖቲንግሃም፡ ሓዲሽ ኣሰልጣኒ ቆጺራኖቲንግሃም፡ ሓዲሽ ኣሰልጣኒ ቆጺራ
እንግሊዛዊት ክለብ ኖቲንግሃም ፎረስት፡ ትማሊ፡ ንፖርቱጋላዊ ዓላሚ ኑኖ እስፒሪቶ ሳንቶ 

መዝነት ምስልጣን ከምዝሃበቶ ኣፍሊጣ።
  ናይ ቅድም ዓላሚ እዛ ጋንታ ስቲቨ ኮፐር፡ ዋላ’ኳ ብደገፍቲ ፍቱው እንተነበረ፡ 

ኣብ ናይ መወዳእታ 13 ናይ ሊግ ግጥማት ሓንቲ ጸወታ ጥራይ ብምዕዋቱ ግና፡ ሰሉስ 
ምሸት ካብ ምብራር ኣይደሓነን። ኣብ ውሽጢ 24 ሰዓታት ከኣ፡ ቦታኡ ብሳንቶ ተተኪኡ 
ይርከብ። 
  ኑኖ፡ ዝሓለፈ ወርሒ ሕዳር ካብታ ዝዕልማ ዝነበረ ስዑዳዊት ክለብ ኣል-ኢቲሓድ ምስ 

ተባረረ፡ ንወርሒን ፈረቓን ኣብ ዕረፍቲ እዩ ጸኒሑ። ዝመጽእ ወርሒ 50 ዓመት ዝመልእ 
እዚ ዓላሚ፡ ኣብ ፕሪመር ሊግ ኣቐዲሙ ንዎልቭስን ቶተንሃምን ብምዕላም ተመኵሮ 

ቀሲሙ እዩ - ዋላ’ኳ 
ካብ ቶተንሃም ኣብ 
ውሽጢ ሓሙሽተ 
ኣዋርሕ እንተተባረረ። 
ክሳብ ሰነ 2026 
ዘጽንሖ ውዕል ፈሪሙ 
ዘሎ ሳንቶ፡ ድሕሪ 
ጽባሕ ንቦርንማውዝ 
ብምዕዳም ፋልመይቲ 
ጸወታኡ ከካይድ እዩ።

ማዛሪ፡ ንደገፍቲ ይቕረታ ሓቲቱማዛሪ፡ ንደገፍቲ ይቕረታ ሓቲቱ
ኣሰልጣኒ ናፖሊ ዋልተር ማዛሪ፡ ድሕሪ’ቲ 

ሰሉስ ምሸት ኣብ ሜዳኦም ኣብ ጸወታ 
ኮፓ ኢጣልያ ብፍሮሲኖነ ብገፊሕ 4ብ0 
ምስዓሮም፡ ንደገፍቲ ክለቡ ይቕረታ 
ሓቲቱ።
  ናይ ዝሓለፈ ዓመት ሻምፕዮን ሰሪ’ኣ 

ዝኾነ ናፖሊ፡ ኣብዛ ጸወታ እሞ ከኣ 
ኣብ ሜዳኣ 4ብ0 ምስዓራ ብብዙሓት 
ወገናት’ውን ተነቒፋ። እተን ዝተመዝገበኣ 
ሸቶታት ከኣ፡ ድሕሪ ዕረፍቲ ኣብ ውሽጢ 
30 ደቓይቕ (ካብ 65 ክሳብ 95 ደቒቕ) 
ተመዝጊበናኣ። 
  “ንደገፍቲ ይቕረታ ክሓቶም እየ 

ዝደሊ። ክሳብ መወዳእታ ሞራል ሂቦምና 
እዮም፡ ከምዚ ኣይግባኦምን እዩ። ክትሰዓር 
ትኽእል ኢኻ። ይዅን’ምበር ብገፊሕ 
ውጽኢት 4ብ0 ክኸውን ኣይነበሮን 

- ዘሕዝን እዩ። እዚ ንመጻኢ ትምህርቲ 
ክኾነና ተስፋ እገብር። ካብ ጽባሕ ጀሚርና 
ብሓባር ብምዃን ከኣ፡ ክንቅይሮ ኣለና። 
ጸወታ ብኸምዚ ክውዳእ ቅቡል ኣይኮነን።” 
ኢሉ - ካብ ዝሓለፈ ወርሒ ጀሚሩ 
ዳግማይ ነዛ ጋንታ ዝዕለማ ዘሎ ማዛሪ።
  እዚ ከምዚ’ሉ እንከሎ፡ ጸወታ 0ብ0 

እንከሎ ተቐይሮም ዝኣተዉ ቪክቶር 
ኦሲመንን ክቪቻ ክቫራትስኬሊያን 
ብሓንቲ ኢጣልያዊት ጋዜጣ “ዘይረብሑ” 
ተባሂሎም ተነቒፎም። እዛ ጋዜጣ፡ ብቕዓት 
ተጻወትቲ ንምዕያር ኣብ ዝሃበቶ ቁጽሪ፡ 
ንኽልተኦም 5 ካብ 10 ብምልካዕ እያ 
ነቒፋቶም። እዛ መርበብ ሓበሬታ፡ ንሓለቓ 
እዛ ጋንታ ጂዮቫኖ ዲ ሎረንዞ እውን 4 
ካብ 10 ሂባቶ።

  ናይ ዝሓለፈ ዓመት 
ክብራ ንምዕቃብ ብርቱዕ 
ስራሕ ዝጽበያ ናፖሊ፡ ኣብ 
ሰሪ’ኣ ድሮ ካብ መራሒት 
ዘላ ኢንተር ሚላን ብ14 ነጥቢ 
ድሒራ ትርከብ። እዛ ጋንታ፡ 
ዝመጽእ ሰንበት ናብ ርእሰ 
ከተማ ኢጣልያ ሮማ ተጓዒዛ 
ኣንጻር ሮማ፡ በዳሂ ጸወታ 
ይጽበያ።

ግሬዝማን፡ ንግሪንዉድ ሞጒሱግሬዝማን፡ ንግሪንዉድ ሞጒሱ
ኣጥቃዓይ ኣትለቲኮ ማድሪድ ኣንቶን 

ግሬዝማን፡ ንናይ ክንፊ ተጻዋታይ ክለብ 
ጌታፈ ማሶን ግሪንዉድ፡ ደው ከብልዎ 
ከምዘይከኣሉ ተዛሪቡ - ድሕሪ’ቲ 3ብ3 
ዝተፈላለዩሉ ናይ ብቕድሚ ትማሊ 
ጸወታ።
  ኣትለቲኮ፡ ኣብ ሜዳኣ ንጌታፈ ዓዲማ 

ናይ ላ’ሊጋ ጸወታ ኣብ ዘካየደትሉ፡ 
ዘይሓሰበቶ እዩ ጎኒፉዋ። ዋላ’ኳ ክሳብ 87 
ደቒቕ 3ብ1 መሪሓ እንተነበረት፡ ጌታፈ 
ግና፡ ኣብ 87ን 93ን ደቓይቕ ክልተ 
ሸቶታት ብምቝጻራ፡ ካብቲ ክትዕወተሉ 
ከቢድ ዝኾነ ስታድዩም ሓንቲ ነጥቢ ሒዛ 
ወጺኣ።

  ድሕሪ’ዛ ጸወታ እዩ እምበኣር፡ 
ክልተ ሸቶታት ዘመዝገበ 
ግሬዝማን ብልቓሕ ምስ ጌታፈ 
ንዝጻወት ዘሎ ግሪንዉድ ክውድስ 
ዝተሰምዐ። ንሱ፡ “ብዓሰርተ 
ተጻወትቲ ዓቢ ጻዕሪ ገይርና ኢና። 
ብቐይሕ ዝወጸ ሳቪች፡ ክልተ ግዜ 
ፋወል ብምግባር ክልተ ግዜ ብጫ 
ካርድ ብምውሳዱ ዘሕፍር እዩ። 
ኣብ መወዳእታ ከኣ፡ ግሪንዉድ 
ብዙሕ እዩ ሃስዩና፣ ደው ከነብሎ 
ኣይከኣልናን። ከም ውጽኢቱ 
ክልተ ሸቶታት ተመዝጊበናና።” 
ኢሉ።

  ማሶን፡ ዝሓለፈ ቀዳም ንሰቪያ ኣብ 
ሜዳኣ 3ብ0 ኣብ ዝሰዓሩሉ፡ ምስ ብሉጽ 
ምንቕስቓስ፡ ሓንቲ ሸቶ ሓንቲ ዕድል 
ከሺኑ ነይሩ። ካብ 18 ናይ ሊግ ግጥማት 
ኣብ 11 ካብ ፈለማ ተሰሊፉ ዘሎ እዚ 
እንግሊዛዊ፡ ዳግማይ ናብ ብቕዓት ኣብ 
ምምላስ ይርከብ። ኣብዛ ጋንታ ብዘርእዮ 
ዘሎ ሰሓቢ ምንቅስቓስ’ውን ድሮ 
ኣብ ራዳር ባርሴሎና፡ ሪያል ሶሴዳድን 
ቫለንሽያን ኣትዩ ኣሎ - ብመሰረት ናይ 
እስጳኛ ምንጪታት። እዚ ተጻዋታይ፡ 
ካብታ ዳግማይ ከምዘይተጻወተላ እትግለጽ 
ማን ዩናይትድ እዩ ብልቓሕ ኣብዚ 
ላ’ሊጋ ዝጻወት ዘሎ።  
  ምስ ኣትለቲኮ ዝተኣሳሰር ዜና ምስ 

እንርኢ፡ ኣብዛ ምሸት ክልተ ሸቶታት 
ዘመዝገበ ግሬዝማን፡ ብ173 ሸቶታት 
ምስቲ ናይ ኩሉ ግዜ ዝለዓለ ኣመዝጋቢ 
እዛ ጋንታ ዝጸንሐ ሉዊስ ኣራጎነስ 
ተመዓራርዩ። ፈረንሳዊ ግሬዝማን፡ ነዚ 
ክብረ-ወሰን ኣብ ቀረባ ግዜ ናይ ውልቁ 
ከምዘገብሮ’ውን ኣየማትእን።

ዜና ብሓጺሩዜና ብሓጺሩ
* ሓላዊ ልዳት ሃገራዊት ጋንታ ቤልጅዩምን ክለብ ሪያል ማድሪድን ቲቦት ኮርቱዋ፡ 

ኣብ ዋንጫ ኤውሮጳ 2024 ከምዘይጻወት፡ ብኣጋኡ ኣፍሊጡ።
  ወዲ 31 ዓመት ካርቱዋ፡ ኣብ ወርሒ ነሓሰ ኣብ እዋን ልምምድ ብሰንኪ ዘጋጠሞ 

ናይ ብርኪ መጉዳእቲ፡ ንዓመት መመላእታ ካብ ሜዳ ከምዝርሕቕ እዩ ተገሊጹ። 
በዚ ከኣ፡ ኣብዛ ወቕቲ ዝኾነ ወግዓዊ ጸወታ ከየካየደ ናብ ናይ ተሃድሶ ግዜ ከምርሕ 
ተቐሲቡ። 
  ክንዮ እዚ ከኣ፡ ኣብቲ ጀርመን እተሰናድኦ ዩሮ 2024 ከምዘየርክብ ብቓላቱ 

ኣረጋጊጹ ኣሎ። “ብሰንኪ መጉዳእቲ፡ ኣብዚ ውድድር ኣይክህሉን እየ።” ኢሉ።
* ፐፕ ጓርድዮላ፡ ኣብዚ እዋን ናብ እስጳኛ ከይዱ ከምዘይዕልም ብምግላጽ፡ “ምስ 

ማን ሲቲ ምህላዋይ ብጣዕሚ ሕጉስ እየ። ኵሉ ግዜ ኣብ ውዕለይ ተወሳኺት ሓንቲ 
ዓመት ኣላትኒ። ተስፋ እገብር ኣየባርሩንን ይኾኑ፣ ኣነ ከኣ ክጸንሕ እዩ። ምስዛ ክለብ 
ግዜ ኣለኒ።” ኢሉ።
* ጋዜጣ ዘ ኣትለቲክ “ኣርቢ ሌፕዚግ፡ ንኣከፋፋሊ ናፖሊ ኣሊፍ አልማስ ከተፈርሞ 

ተሰማሚዓ” ኢላ። ብውልቃ ምስዚ መቀዶንያዊ ተጻዋታይ ተሰማሚዓ ዘላ ኣርቢ 
ሌፕዚግ፡ ብ25 ሚልዮን ዩሮ እያ ከተፈርሞ - ብመሰረት እዛ ጋዜጣ። 
* ኣከፋፋሊ ኤቨርተን ኣማዶ ኦናና፡ ኣብ ራዳር ማን ዩናይትድን ባርሴሎናን 

ኣትዩ ከምዘሎ ተቓሊሑ። ማን ዩናይትድ፡ ነዚ ቤልጅዩማዊ ጠሚታቶ ዘላ፡ ካሴሚሮ፡ 
ኣብ ፈለማ ኣዋርሕ እዛ ወቕቲ ብሰንኪ ዘጋጠሞ መጉዳእቲ ኣገልግሎቱ ስሒዉ 
ብምህላዉ እዩ። በዚ ከኣ፡ ካብ ካዝናኣ 48 ሚልዮን ፓውንድ ኣውጺኣ ንምፍራም 
ክትቃለስ ምዃና ይግለጽ።
  እንተኾነ፡ ካብ ባርሴሎና ቀሊል ዘይኮነ ተወዳዳርነት ክገጥማ እዩ። ባርሳ፡ ንወሳኒ 

ተጻዋታያ ጋቪ ብሰንኪ መጉዳእቲ ከሲራቶ ብምህላዋ እያ፡ ንኦናና ኣብ ዝርዝር 
ኣእትያቶ ዘላ። ኤቨርተን፡ ካብ መሸጣ እዚ ተጻዋታይ ኣስታት 65 ሚልዮን ፓውንድ 
ክትሓትት ትኽእል እያ።



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.93 - 95፡ ጥቓ መገዲ ኣየር ኤርትራ 120491

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣስመራ 21/12/2023

መበል 33 ዓመት ቁ.96 21 ታሕሳስ 2023 - ገጽ 8

abur Printing Services

ደ/ኣፍሪቃ - ልዕሊ 2 ሽሕ ሰራሕተኛታት ኣብ ትሕተ-ባይታ ይእድሙ
ኣብ ደቡብ ኣፍሪቃ፡ ልዕሊ 2 ሽሕ 

ሰራሕተኛታት ዕደና ካብቲ ዝሰርሕሉ 
ትሕተ-ባይታ ምውጻእ ብምእባይ፡ ንሳልሳይ 
መዓልቲ ናይ ስራሕ ኣድማ የካይዱ 
ከምዘለዉ ተሓቢሩ።
ሰበ-ስልጣን ማሕበር ሰራሕተኛታት’ታ 

ሃገር ንቢቢሲ ኣብ ዝሃቡዎ ሓበሬታ፡ እቶም 
ሰራሕተኛታት፡ ካብ ከተማ ጆሃንስበርግ 
ንሰሜናዊ ምዕራብ ኣስታት 100 ኪሎ-
ሜተር ርሒቑ ኣብ ዝርከብ ‘ራስተንበርግ’ 
ዝተባህለ ትሕተ-ባይታዊ ነቑጣ ዕደና 
ኰይኖም ነቲ ኣድማ የካይዱዎ ከምዘለዉ 

ቡልጋርያ፡ ‘ከቢድ ሕጽረት ሰብ-ሞያ ጥዕና ኣጋጢሙዋ’ ተባሂሉ
ሓንቲ ካብ ሃገራት ኤውሮጳ 
ዝዀነት ቡልጋርያ፡ ብዙሓት 
ካብ ዘፍረየቶም ሓካይም ንዝሓሸ 
ደሞዝ፡ ንዝበለጸ ኵነታት ስራሕን 
ናብራን ክብሉ ናብ ወጻኢ ሃገራት 
ብምግዓዞም፡ ኣብ ጽላት ጥዕናኣ 
ከቢድ ናይ ሰብ-ሞያ ሕጽረት 
ኣጋጢሙዋ ከምዘሎ ተገሊጹ።
እታ ሃገር ሎም-ቅነ ኣብ ዝዘርግሓቶ 
ጸብጻብ፡ ብሰንኪ’ቲ ኣብ ሰብ-ሞያ 
ጥዕና ዝርአ ዘሎ ፍልሰት፡ ጽላት 

ማሌዥያ፡ ናይ ጽዕነት መራኽብ እስራኤል ናብ ወደባታ ከይጽግዓ ከልኪላማሌዥያ፡ ባንዴራ እስራኤል ዝሰቐላ 
ኵለን ናይ ጽዕነት መራኽብ ናብ ወደባታ 
ከይኣትዋ ከምዝኣገደት ኣፍሊጣ።
“እስራኤል ኣብ ልዕሊ ፍልስጤማውያን 

ጭካነ ዝመልኦ ጭፍጨፋ ብምፍጻም 
ንኣህጉራዊ ሕጊ ትጥሕስ ኣላ” ዝበለት 
ማሌዥያ፡ በዚ ምኽንያት ምስ እስራኤል 
ምትሕሓዝ ንዘለወን ኵለን ንግዳውያን 
መራኽብ ናይ ምእጋድ ስጕምቲ 
ከምዝወሰደት ኣረዲኣ።
ናይ እስራኤልን ምስ እስራኤል ምትእስሳር 

ዘለወንን ንግዳውያን መራኽብ፡ ብሰንኪ 

ተደጋጋሚ መጥቃዕቲታት ሓይሊታት 
ሑቲ (የመን) ብማያት ቀይሕ ባሕሪ 
ክሓልፋ ኣብ ዘይክእላሉ ደረጃ ተበጺሑ 
ኣብ ዘለወሉ ተኣፋፊ እዋን፡ ማሌዥያ 
ከምዚ ዝበለ ስጕምቲ ምውሳዳ ኣብ ልዕሊ 
እስራኤልን መሓዙታን ዝፈጥሮ ተወሳኺ 
ጸቕጢ ቀሊል ከምዘይከውን’ዮም 
ተዓዘብቲ ዘመልክቱ።
ኣስታት 60% ካብ ህዝባ ሰዓቢ እምነት 

ምስልምና ምዃኑ ዝንገረላ ማሌዥያ፡ ምስ 

እስራኤል ዝዀነ ዲፕሎማሲያዊ ዝምድና 
ከምዘይብላን፡ እንኮ መፍትሒ ቅልውላው 
ማእከላይ ምብራቕ ምቛም ናጻ ሃገረ 
ፍልስጤም ምዃኑ ንምእማን ክትጉስጉስ 
ምጽንሓን ይንገረላ።
እታ ኣብ ደቡባዊ ምብራቕ ኤስያ 

እትርከብ ሃገር፡ ምስቲ ንወሽመጥ ቃዛ 
ዘመሓድር ዘሎ ሓማስ ንነዊሕ ዓመታት 
ዝቐጸለ ድልዱል ዝምድና ከምዘለዋ 
እዮም ጸብጻባት ዝሕብሩ።

ጥዕናኣ ብክቱር ሕጽረት ሓካይም 
ይሳቐ ከምዘሎ ኣመልኪታ።
እታ ሃገር ነዚ ትገልጽ ዘላ፡ ኣብ 
2030 ብደረጃ ዓለም መጠን 
ሕጽረት ሰብ-ሞያ ጥዕና 15 
ሚልዮን ክበጽሕ ትጽቢት ከምዘሎ፡ 
ውድብ ጥዕና ዓለም ድሕሪ 
ምሕባሩ እዩ።
ብመሰረት እቲ ጸብጻብ፡ ቡልጋርያ 
ኣብዚ እዋን ተወሰኽቲ ኣስታት 
ሽሕ ሓፈሻውያን ሓካይም፡ ልዕሊ 

460 ሓያክም ስነ-ኣእምሮ፡ ከምኡ 
ድማ ክሳብ 16,900 ዝኣኽሉ 
ነርሳት የድልዩዋ ኣለዉ። 
ኣብ ሶፊያ - ርእሰ-ከተማ’ታ ሃገር 
ጥራሕ ተወሰኽቲ ልዕሊ 2,500 
ነርሳት የድልዩ ከምዘለዉ ድማ፡ 
እቲ ጸብጻብ ይጠቅስ።
ቡልጋርያ ብዘይካ’ዚ፡ 23% 
ካብዚ ተሪፉ ዘሎ ህዝባ እውን ኣብ 
ዝመጽእ 2050 ክትስእኖ ምዃና’ዩ 
ሕቡራት ሃገራት ዘጠንቅቕ።

ኣፍሊጦም።
ገለ ካብ’ቶም ሰራሕተኛታት ግን፡ 

ብብጾቶም ተገዲዶም ነቲ ኣድማ 
ብዘይድሌቶም የካይዱዎ ከምዘለዉ፡ እቶም 
ሰበ-ስልጣን ወሲኾም ኣመልኪቶም።
እቲ ኣድማ፡ ብልዕሊ 2,200 

ሰራሕተኛታት’ኳ እንተጀመረ፡ 167 
ካብኣቶም ግን ነቲ ኣድማ ጠንጢኖም 
ዝሓለፈ ሰሉስ ለይቲ ካብቲ ጉድጓድ 
ከምዝወጽኡ እዩ ዝግለጽ። 
እንተዀነ፡ እቶም ዝተረፉ ሰራሕተኛታት፡ 

ናይ መሃያ ምምሕያሽ ክግበረሎም 

ሕ/ኤውሮጳ - ላዕለዋይ ቤት-ፍርዲ ኣብ ልዕሊ ሩስያዊ ቢልዮነር እገዳ ክጸድቕ ደጊፉ
ላዕለዋይ ቤት-ፍርዲ ሕብረት 
ኤውሮጳ፡ እቲ ሕብረት ኣብ ልዕሊ 
ሩስያዊ ቢልዮነር ሮማን ኣብራሞቪች 
ዘጽደቖ እገዳ ክጸንዕ ከምዝወሰነ 
ተሓቢሩ።
እንተላይ ዜግነት እስራኤል 
ከምዘለዎ ዝንገረሉ ኢብራሞቪች፡ 
ንግዳዊ ንጥፈታቱ ምስ መንግስቲ 
ሩስያ ዝዀነ ምትእስሳር ከምዘይብሉ 
ብምግላጽ፡ ነቲ ኣብ ልዕሊኡ ጸዲቑ 
ዘሎ እገዳ ንምቕልባስ’ዩ ናብቲ 
ላዕለዋይ ቤት-ፍርዲ ጥርዓን ኣቕሪቡ 

ጸኒሑ። 
እንተዀነ፡ እቲ ቤት-ፍርዲ ትማሊ 
ረቡዕ ኣብ ዝዘርግሖ ሓበሬታ፡ 
ኣብራሞቪች ኣብቲ ‘ኢቫረዝ’ 
ዝተባህለ - ኣብ መፍረ ኣቻዮን 
ዕደናን ዝነጥፍ ኩባንያ ዝበዝሐ 
ብርክታት ከምዘለዎ ድሕሪ ምጥቃስ፡ 
እቲ ኩባንያ ንመንግስቲ ሩስያ 
ዘይንዓቕ ምንጪ እቶት ኰይኑዎ 
ከምዘሎ ኣረዲኡ።
ብሪጣንያ እውን ኣቐዲማ 
ንሩስያውያን ሰብ-ሃብቲ ዒላማ 

ዝገበረ ተመሳሳሊ ስጕምቲ ወሲዳ 
ምንባራ ዝጠቕሱ ጸብጻባት፡ ብሰንኩ 
ሮማን ኢብራሞቪች ነታ ን19 
ዓመታት ዝወነና ክለብ ኩዕሶ-
እግሪ ቸልሲ ክሸጣ ከምእተገደደ 
የመልክቱ።
ሕብረት ሶቬት ኣብ 1991 ድሕሪ 
ምብትታና ካብ ዝተራእዩ ዝሓየሉ 
ሰብ-ሃብቲ ዓለምና ሓደ ከምዝዀነ 
ዝንገረሉ ሮማን ኣብራሞቪች፡ ጽሩይ 
ሃብቱ 9.2 ቢልዮን ዶላር ከምዝበጽሕ 
መጽሔት ‘ፎርብስ’ ትጽብጽብ።

“ወተሃደራት ኔቶ ኣብ ግጭት ዩክሬን ብቐጥታ ይሳተፉ ኣለዉ” ሩስያኣባላት ኪዳን ሰሜን ኣትላንቲክ (ኔቶ) 
ዝዀና ሓያለ ሃገራት ምዕራብ፡ ኣብ 
ግጭት ዩክሬን ቀጥታዊ ወተሃደራዊ 
ምትእትታው ይገብራ ከምዘለዋ፡ 
ሚኒስተር ምክልኻል ሩስያ ሰርገይ ሾይጉ 
ኣፍሊጡ።
ንሱ ወሲኹ፡ ወተሃደራት ሃገራት 

ምዕራብ ናብ ዩክሬን ኣትዮም ሓያለ 
ዘመናውያን ኣጽዋራት ዝትኵሱሉን፡ 
ብኣማኢት ዝቑጸራ ወተሃደራውያን 
ሳተላይታት ኔቶ ንዩክሬን ስለያዊ ሓበሬታ 
ዘቐብላሉን ሓደገኛ ኵነታት ተፈጢሩ 
ከምዘሎ ገሊጹ።
ንሱ ነዚ ዝገለጸ፡ ዝሓለፈ ሰሉስ ምስ 

ሓለፍቲ እቲ ሚኒስትሪ ኣብ ዝገበሮ 

ኣኼባ እዩ።
ሰርገይ ሾይጉ ኣብ መግለጺኡ፡ “ዩክሬን 

ዓጢቓቶ ዘላ ስርዓተ-መከላኸሊ ኣየር፡ 
ታክቲካዊ ባለስቲክ ሚሳይልን መወንጨፊ 
ስርዓተ-ሮኬታትን ብቐጥታዊ ሓገዝ 
ወተሃደራት ኔቶ እዩ ኣብ ኣገልግሎት 
ዝውዕል ዘሎ” ድሕሪ ምባል፡ ወተሃደራት 
ሃገራት ምዕራብ ካብዚ ሓሊፎም’ውን 
ንስርሒታት ሰራዊት ዩክሬን ኣብ 
ምድላውን ነቲ ሰራዊት ኣብ ምስልጣንን 
ንጡፍ ተራ ይጻወቱ ከምዘለዉ ኣረዲኡ።
ኣብ መወዳእታ እቲ ብዓል-ስልጣን፡ ኣብ 

ለካቲት 2022 ኣብ መንጎ ሩስያን ዩክሬንን 

ተጻብኦታት ካብ ዝጅምር ንደሓር፡ ዛጊት 
ልዕሊ 5 ሽሕ ወጻእተኛታት ወተሃደራት 
ኣብቲ ግጭት ከምእተቐትሉ ኣነጺሩ።
ካብኣቶም 1,427 ፖላንዳውያን፡ 

466 ኣመሪካውያን፡ 344 ድማ 
ብሪጣንያውያን ከምዝዀኑ’ውን ወሲኹ 
ኣመልኪቱ።
ሃገራት ምዕራብ ኣብ ግጭት ዩክሬን 

ዝገብራኦ ዘለዋ ቀጥታዊ ወተሃደራዊ 
ምትእትታው፡ ምስታ ኑክሌሳዊ ኣጽዋር 
ዝዓጠቐት ሩስያ ናብ ቀጥታዊ ወተሃደራዊ 
ረጽሚ ከምርሐን ከምዝኽእል’ዮም ሰበ-
ስልጣን ሞስኮ ከጠንቅቑ ጸኒሖም።

ዘቕርብዎ ዘለዉ ጠለብ ብግቡእ ክሳብ 
ዘይተመለሸ፡ ነቲ ዘካይዱዎ ዘለዉ ኣድማ 
ደው ከምዘየብልዎ የጠንቅቑ ብምህላዎም፡ 
እቲ ጉዳይ ኣብ ልዕሊ መንግስቲ ደ/ኣፍሪቃ 
ጸቕጢ ፈጢሩ ከምዘሎ’ዩ ዝሕበር።
ኣብዚ ዝተጠቕሰ ናይ ዕደና ቦታ፡ ኣብ 

2012 እውን ተመሳሳሊ ኣድማ ተላዒሉ 
ከምዝነበረ፡ ፖሊስ ብዝወሰዶ ናይ ሓይሊ 
ስጕምቲ ከኣ 34 ካብ’ቶም ኣድመኛታት 
ከምእተቐትሉ፡ ናይ ሽዑ ጸብጻባት 
የመልክቱ።
ደቡብ ኣፍሪቃ፡ ኣብ ዓለም እታ ዝዓበየት 

ኣፍራዪት ፕላቲንየም ከምዝዀነት’ዩ 
ዝንገረላ።


	24739_tir_21-12-2023_p01
	24741_tir_21-12-2023_p03
	24740_tir_21-12-2023_p02
	24743_tir_21-12-2023_p05
	24742_tir_21-12-2023_p04
	24744_tir_21-12-2023_p06
	24745_tir_21-12-2023_p07
	24746_tir_21-12-2023_p08

